
A saila:
FORU LEGE PROIEKTUAK

Nafarroako Foru Komunitateko mugikortasun iraunkorrari eta garraioa-

ren antolamenduari buruzko Foru Lege integralaren proiektua.

ARTIKULUEI AURKEZTUTAKO ZUZENKETAK

Legebiltzarreko Erregelamenduko 129. artiku-
luan ezarritakoa betez, Nafarroako Foru Komunita-
teko mugikortasun iraunkorrari eta garraioaren
antolamenduari buruzko Foru Lege integralaren
proiektuari aurkezturiko zuzenketak Nafarroako
Parlamentuko Aldizkari Ofizialean argitara daite-
zen agindu dut. Proiektu hori 2011ko otsailaren
4ko 6. Nafarroako Parlamentuko Aldizkari Ofiziale-
an argitaratu zen.

Iruñean, 2011ko martxoaren 1ean

Lehendakaria: Elena Torres Miranda

1. ZUZENKETA

IZQUIERDA UNIDA DE NAVARRA-

NAFARROAKO EZKER BATUA

FORU PARLAMENTARIEN ELKARTEAK
AURKEZTUA

3. artikulua, oinarrizko printzipioak, aldatzeko
zuzenketa.

a bis) letra berria eransten da:

“a bis) Ondoko hierarkia ezartzen da lehenta-
sunezko garraiobideei dagokienez, zeina bidaiari-
ak egin beharreko distantziaren arabera arautuko
baita eta kontuan hartuko baita Foru Lege honek
araututako guztian:

1. Oinez.

2. Bizikleta.

3. Garraio publiko kolektiboan.

4. Taxiz.

5. Garraio pribatuan.

Zioak: Mugikortasun iraunkorrari lehentasunari
eman.

2. ZUZENKETA

NAFARROA BAI

PARLAMENTU-TALDEAK AURKEZTUA

3. artikuluko c) letra ordezteko zuzenketa.

“c) Halako lurralde- eta hiri-plangintza bat sus-
tatzea non bidaiatzeko premiak minimizatuko ditu-
en, gizarte- eta ingurumen-kostu txikiagoko garrai-
obideen bitartez irisgarritasuna ziurtatuko duen,
eta sorturiko mugikortasunetik eratorritako kostu-
ak sustapenaren barrenean txertatuko dituen”.

Zioak: Ez da aski hiri-garapeneko politikak eta
mugikortasunekoak elkarrekin koordinatzea. Mugi-
kortasunari buruzko lege batek irizpideak ezarri
behar ditu. Herritarren ongizateari eta iraungarrita-
sunari dagokien oinarrizko printzipio gisa, apustu
egin behar du beharturiko mugikortasuna murriz-
tearen alde, eta horretarako, proposatu behar du
hiri-plangintza egin dadila behar adinako dentsita-
teduna izateko moduan, eta, halaber, beharrezko-
ak diren funtzioen eta zerbitzuen integrazioarekin
(irakaskuntza, aisialdia, lana, bizitokia...), motore-
rik gabeko bitartekoekin irisgarriak diren eremue-
tan, edo, gutxienez, ahal bezain motoredun-bidaia
gutxienekin.

Energiaren urritasunaren eta prezio-gorakada-
ren aurreikuspenak behartzen du energia-efizien-
tzian hobekuntzak egitera eta, beraz, negutegi-
efektudun gasen kanporaketari dagokionez ere
bai. Lurralde-antolamenduak eta hirigintzak kontu-
an hartu behar dute beharrezkoa dela mugikorta-
sun-premiak murriztea, hiri-hazkundeak planifika-
tzean.

Nabarmendu beharrekoak dira hiri trinkoak hiri
sakabanatuaren aldean dituen abantailak, ener-
gia- eta ingurumen-efizientziaren ikuspegitik, eta
azpimarratu behar da beharrezkoa dela eredu-
aldaketa bati ekitea, energia-kostuak eta klima-
aldaketa areagotuko direla aurreikusten baita.



3. ZUZENKETA

NAFARROA BAI

PARLAMENTU-TALDEAK AURKEZTUA

3. artikuluari r) letra berria gehitzeko zuzenke-
ta.

“r) Garraiobide bakoitzari aplikatzekoak zaizki-
on fiskalitatea eta zamak, bidesariak eta tarifak
pixkanaka egokitzea, halako moduz non garraiobi-
de bakoitzak internalizatuko baititu eragiten dituen
kanpo-kostuak, bai eta erabiltzen dituen azpiegitu-
ren kostu-zatia eta haien mantentze-lanarena ere,
oreka hobea egon dadin garraiobide ezberdinen
artean”.

Zioak: Garraioak eragindako kanpo-efektuak
munta handikoak dira. Istripuak, zarata, eguratsa-
ren kutsadura, askatutako CO2a, naturari eta pai-
saiari jasanarazitako eraginak, kongestioa... horiek
guztiek BPGaren ehuneko 3tik ehuneko 6ra bitarte
egiten dute, zenbait azterlanen arabera.

Baina garraiobide guztiek ez dute hein berean
parte hartzen garraioaren kanpo-kostu horietan.

Kanpo-kostu unitariorik altuenak dituzten garri-
obideak honako hauek dira: motoa, automobila eta
errepideetako salgai-garraioa. Honakoak dira
kanpo-kostu txikienak dituzten garraiobideak: sal-
gaien eta bidaiarien tren-garraioa eta autobusa.

Kutsatzailea ordaintzaile izatearen printzipioa
aplikatu beharko litzateke. Garraiobide bakoitzak
izan behar du bere kanpo-kostuen ordaintzaile;
bestela, kostu horiek guztion artean ordaintzen
ditugu.

4. ZUZENKETA

NAFARROA BAI

PARLAMENTU-TALDEAK AURKEZTUA

6. artikuluko b) eta c) letren artean letra berri
bat gehitzeko zuzenketa.

“b bis) Oinezko eta bizikletazko bidaiak Foru
Komunitate osorako sustatu eta planifikatzea, bai
foru lege honetako eskumenen erabilerari dagoki-
onez, bai hiri-plangintzaren eta herri-lanen alorre-
tan dituen eskumenei dagokienez”.

Zioak: Foru lege honetako 3. artikuluko f)
letran, lege honetako oinarrizko printzipioen artean
agertzen da: “bizikletaz eta oinez egiten diren
joan-etorriak sustatzea”.

Baina 6. ar tikulu horretan esaten denean
“Nafarroako Foru Komunitateko Administrazioaren
barrenean garraio arloko eskumenak dituen

departamentuari eginkizun hauek dagozkio”, ez da
agertzen bizikletaren erabilera eta oinezko joan-
etorriak sustatu eta planifikatzearena.

Nafarroan ez dago bizikletari bultzada emateko
planik, eta are gutxiago inbertsio-plangintzarik,
Gobernuak ez baitzuen onetsi Bizikletari buruzko
Plan Zuzendaria.

Bizikletari buruzko plan bat behar da, zehazta-
penak eta programazioa ezarriko dituena, Komuni-
tate osoan bizikleta-bideak eta bizikletan joan ahal
izateko herriarteko lotuneak egiteko, hirian eta
etxebizitza berrietan gutxieneko baldintza gisa
bizikleta-aparkalekuak egiteko eta abar, eta azpie-
giturak planifika daitezen bizikleta-erabileraren
sustapena aintzat harturik.

Era berean, oinezko joan-etorriak hierarkikoki
lehen tokian jarri behar dira distantzia motz eta
ertainetarako mugikortasun-moduei dagokienez,
eta garraio-azpiegiturek aintzat hartu behar dituzte
azpiegitura-proiektuen hasieratik bertatik, joan-
etorriak motorrik gabe egiteko moduek ahalik eta
erraztasun gehien izan ditzaten ahalegindurik.

5. ZUZENKETA

IZQUIERDA UNIDA DE NAVARRA-

NAFARROAKO EZKER BATUA

FORU PARLAMENTARIEN ELKARTEAK
AURKEZTUA

12. artikuluko 5. idatz-zatiko b) letra –Analisia
eta diagnostikoa– aldatzeko zuzenketa.

“lurzoruaren erabilerak” jartzen duen lekuan
ondokoa gehituko da atzetik: “oinezkoentzako ibil-
bideak, bizikletaren erabilera”.

Zioak: Diagnostikoan sartzea kutsatzen ez
duen garraioa.

6. ZUZENKETA

NAFARROA BAI

PARLAMENTU-TALDEAK AURKEZTUA

13. artikuluko 1. idatz-zatiko b), c) eta f) letrak
aldatzeko zuzenketa.

1. puntua

b) Hirugarren sektoreko kirol, merkataritza,
ostatu edo aisiarako eremuak, banaka edo batera
hartuta 5.000 metro karratutik gorakoak badira.

c) 700 ikasletik gorako ikastetxeak.

f) Produkziorako eremu edo instalazioak, 500
lanpostu baino gehiago sortzea aurreikusten bada.

Zioak: b) eta f) letretarako proposaturiko alda-
ketak honako hausnarketatik eratortzen dira: ez
dirudiela arrazoizkoa gure komunitaterako zorroz-
tasun gutxiagoko irizpideak ezartzea Kataluniara-
ko baino. Generalitataren irailaren 19ko 344/2006
dekretuan, zeinak arautzen baititu eragindako
mugikortasunari buruzko azterlanak, jasotzen dira
proposatzen ditugun kopuruak.

Mugikortasun-plan berariazko bat taxutzeari
dagokionez ezarpen berrikoak diren ikastetxeeta-
ko ikasle-kopurua 700 baino gehiagora jaisteko
proposamena justifikatzen da horietan sortzen den
mugikortasun handiarengatik, bai eta ikastetxeetan
aukera planteatzen delako mugikortasunerako
kudeaketa-plan berritzaileak egiteko, gure inguru-
ko esperientziak eredu gisa baliaturik.

7. ZUZENKETA

NAFARROA BAI

PARLAMENTU-TALDEAK AURKEZTUA

13. artikuluko 2. puntua aldatzeko zuzenketa.
Lerrokada berri bat gehitzen zaio.

“2. Mugikortasun Plan Berariazkoetan... eta
garraio publikoaren sistemarekin lotzeko.

Plan horiek behar diren neurriak proposatuko
dituzte, sorturiko mugikortasuna ebatz dadin iraun-
korrenak diren garraiobideak ezarriz (garraiobide
motorgabeak eta garraio publikoak dira lehentasu-
nezko), legeak proposatzen duen mugikortasun-
aldaketako ildoan”.

Zioak: Ez da aski bide-lotuneak bermatzea.
Mugikortasun Plan Berariazkoek mugikortasunari
bere osotasunean heldu behar diote. Lehentasuna
eman behar diete modurik iraunkorrenei, oinezko-
entzako ibilbideei, garraio publikoaren eskaintza
nahikoari, bus bideei, semaforoetako lehentasuna-
ri, aparkaleku-politika egokiari, aparkaleku gomen-
datuei, mugikortasunaren kudeaketari...

8. ZUZENKETA

NAFARROA BAI

PARLAMENTU-TALDEAK AURKEZTUA

15. artikuluari beste idatz-zati bat, 1. bis, gehi-
tzeko zuzenketa.

“1 bis. Nafarroako Gobernuari dagokio Nafarro-
an Bizikleta arautzeko Plan Zuzendari bat prestatu
eta onestea.

Plan horrek, gutxienez ere, honako alderdi
hauek arautu beharko ditu: bizikleta-erabileraren
inguruko premien azterketa eta diagnostikoa; hel-

buru-ezarpena; oinarrizko bizikleta-sare baterako
proposamena; lehentasunezko ibilbideak; herriar-
teko loturak; bide-azpiegituren egokitzapena;
kostu-balioespena; inbertsio-programazioa, eta
finantzaketa”.

Zioak: Foru Komunitatean Bizikleta Arautzeko
Plan baten beharra jadanik argudiatu da 6. artiku-
luari aurkezturiko zuzenketan.

Gure inguruko lurralde gehienek badauzkate
bizikletari bultzada emateko planak.

Egokia dirudi plan hori ere lege honetan aurrei-
kusteak; hain zuzen ere, Nafarroako Foru Komuni-
tateko Hiriarteko Bidaiari-garraioaren Plan Integra-
lari buruz adierazten den ikusmolde berberarekin:
“...funtsezkoa izanen da Nafarroako Foru Komuni-
tatean bidaiari-garraio kolektiboa hobetzeko eta
etorkizunean arrazionalizatzeko bidean”.

Era honetan, legearen oinarrizko printzipioeta-
ko beste bat zehaztu eginen litzateke: “f) Bizikletaz
eta oinez egiten diren joan-etorriak sustatzea.”

9. ZUZENKETA

NAFARROA BAI

PARLAMENTU-TALDEAK AURKEZTUA

17. artikulua aldatzeko zuzenketa.

“17. artikulua. Ibilgailu partikularrak.

Administrazio publikoek ibilgailu partikularraren
erabilera arrazionala zainduko dute, egoki diren
aparkaleku-politiken bidez eta Foru Lege honetako
oinarrizko printzipioak betetzeko beharrezkoak
diren hertsapen-neurriak hartuz.

Administrazio publiko eskudunek ibilgailu
motordun pribatuaren erabilera arrazionalagoa
errazteko sistema berritzaileak sustatuko dituzte,
hala nola erabiltzaile anitzeko autoa edo auto par-
tekatua, eta iraunkorragoak diren eta gutxiago
kutsatzen duten ibilgailuen garapena sustatuko
dute, kutsagarrienak direnen ordezpenari bultzada
emanez, betiere nagusi dela ibilgailuen erabilera
arrazionalaren irizpidea, aurreko lerrokadan adie-
razten den bezala”.

Zioak: Lege honetako ezein artikuluk ez du
aipatzen autoaren gehiegizko erabilera, ez eta
horrek mugikortasunean duen eragin negatiboa
mugatzeko gogogabetze-neurriak ere. Mugikorta-
sun iraunkorreko politikaren oinarrizko alderdieta-
ko bat da hori.

Argiro behar du adierazita egon.

Ibilgailu iraunkorragoak sustatzeari dagokio-
nez, ez zaigu egokia iruditzen elektrikoaz soilik

mintzatzea. Atzo biodiesel- edo gas-ibilgailuak
ziren... eta bihar, hidrogeno-ibilgailua izan daiteke,
edo bestelako bat.

Baina, nolanahi ere, mugikortasun iraunkorre-
an aurrerapauso makala emanen genuke baldin
eta mota bateko ibilgailuen ordez beste mota bate-
koak edukitzea besterik ez bagenu lortuko. Finkatu
beharreko helburua da garraio publiko gehiago,
bizikleta gehiago, oinezko gehiago eta auto gutxia-
go egotea.

10. ZUZENKETA

NAFARROA BAI

PARLAMENTU-TALDEAK AURKEZTUA

II. kapituluari artikulu berri bat, 18 bis, gehitze-
ko zuzenketa. Garraio mota iraunkorren sustape-
na.

“18 bis. Urtebeteko epean, Gobernuak plan bat
prestatu eta Parlamentuari aurkeztuko dio, zeina-
ren xedea izanen baita trenari bultzada ematea
gure Komunitateko mugikortasunaren elementu
aktibo gisa”.

Zioak: Bat dator trenari bultzada emateko kon-
promisoaz zioen azalpenean txertatzen den aipa-
menarekin.

11. ZUZENKETA

IZQUIERDA UNIDA DE NAVARRA-

NAFARROAKO EZKER BATUA

FORU PARLAMENTARIEN ELKARTEAK
AURKEZTUA

Artikulu bat, 27. bis, gehitzeko zuzenketa. Hona
testua:

“Nafarroako Gobernuak enpresa publiko bat
sortzea bultzatuko du, Nafarroako Foru Komunita-
tean bidaiarien garraio publikoaren zerbitzua ema-
tera bideratua.”

Zioak: Foru lege honen edukia betetzeko
modurik eraginkorrena da enpresa publiko batek
zerbitzu hori ematea enpresa pribatuarekiko
lehian.

12. ZUZENKETA

IZQUIERDA UNIDA DE NAVARRA-

NAFARROAKO EZKER BATUA

FORU PARLAMENTARIEN ELKARTEAK
AURKEZTUA

35 artikuluari gehiketa egiteko zuzenketa.

Bukaeran ondokoa gehituko da:

“ibilgailu pribatu kutsatzaileenen erabilera
penalizatzen dituzten tributu-neurriak barne”.

Zioak: Gure ustez, penalizazio bat ezarri behar
zaie ibilgailu kutsatzaileei, ingurumenean eragiten
dituzten kalteak direla eta.

13. ZUZENKETA

NAFARROA BAI

PARLAMENTU-TALDEAK AURKEZTUA

41. artikuluko f) letra ordezteko zuzenketa.

“f) Mugikortasunari eta garraioari buruzko izae-
ra orokorreko lege-xedapenak, programak eta pla-
nak taxutzeko prozeduretan parte hartzea, Partai-
detza Publikorako eskubideak arautzen dituen
uztailaren 18ko 27/2006 Legearekin bat.”

Zioak: Legez hala ezarrita dagoelako eta herri-
tarrak partaidetza publikorako adoretzeko.

14. ZUZENKETA

NAFARROA BAI

PARLAMENTU-TALDEAK AURKEZTUA

42. artikuluari beste idatz-zati bat, 6.a, gehitze-
ko zuzenketa.

“6. Ibilgailuetan eta instalazioetan bizikletak
onartu beharko dira, non eta ez duten segurtasun
edo edukiera aldetik arazorik sortzen, garraio-titu-
luak eta aplikatzekoa den araudiak ezarritako bal-
dintzetan eta hiri nahiz hiriarteko garraioari buruz-
ko berariazko ordenantzetan ezarritakoetan.
Berariazko tarifak ezarri ahalko dira zerbitzuaren
kostua dela eta.”

Zioak: Lege hau inspiratu zuten printzipioak ez
al ziren, bada, bizikletaren eta intermodalitatearen
sustapena?

Garraioen eta Azpiegituren Plan Estrategikoak
zioenez, “atez ateko garraio-sistemak soilik gaindi
dezake gizartearen ibilgailuarekiko gehiegizko
mendekotasuna. Garraio-kateko osagaiek konek-
tatuta egon behar dute mugikortasuna ziurtatuko
bada. Horrek esan nahi du erraztu egin behar dela
garraio kolektiboko geltokietako eta tren geltokieta-
ko barne nahiz kanpoko sarbidea, hobetu egin
behar direla bizikleta hiri nahiz hiriarteko garraiobi-
de publikoetan garraiatzeko aukerak, horietan bizi-
kletak alokatzeko zerbitzuak edo bizikleta publiko-
ak jarri behar direla edo abian jarri behar direla
bizikletaren eta garraio publikoaren erabilera kon-
binatua sustatzeko kanpainak.

Txirrindularien kolektiboen eskaera historiko
bat da hori.

Ez da erraza ezartzen, baina legeak bizikleta-
ren eta bidaiarien garraio publikoaren intermodali-
tatea ezarri behar du.

15. ZUZENKETA

IZQUIERDA UNIDA DE NAVARRA-

NAFARROAKO EZKER BATUA

FORU PARLAMENTARIEN ELKARTEAK
AURKEZTUA

44. artikuluko 2. idatz-zatia kentzeko zuzenke-
ta.

Ondokoa kenduko da: “...eskumena duen udale-
rriak egokitzat jotzen duenean, posible denean eta
zirkulaziorako eta mugikortasunerako komeni
denean”

Zioak: Kendu beharreko testuan ageri diren sal-
buespenek ezinezkoa egiten dute garraio publiko-
arentzat erreserbatutako erreiak egotea.

16. ZUZENKETA

NAFARROA BAI

PARLAMENTU-TALDEAK AURKEZTUA

46. bis artikulua gehitzeko zuzenketa.

“46. bis artikulua. Motorrik gabeko motak.

Hirigintza-plangintzaren arloko eskumena, zer-
bitzu publikoen kokapenaren arlokoa, garraio azpi-
egiturak eta errepideak eraikitzeko eta urbaniza-
tzeko arlokoa duten administrazio publikoek haien
artean nahiz toki entitateekin koordinaturik hartu
beharko dituzte beharrezkoak diren neurriak,
guneen artean oinez edo bizikletaz eginiko joan-
etorriak behar bezalako baldintzetan egin daitezen
funtzionaltasunaren eta segurtasunaren aldetik.

Kasua bada, trafiko motordunarekiko bateraga-
rritasuna erraztu beharko dute, bai eta azpiegitura-
oztopoak nahiz oztopo naturalak kentzea ere, txi-
rrindularien eta oinezkoen joan-etorriak ziurtatze
eta sustatze aldera.

Bide-azpiegituren zeharkako iragazkortasuna
ere ziurtatuko dute, behar adina pasabide eta kali-
tate egokikoak jarrita, oinezkoen eta txirrindularien
zirkulazioaren mesedetan.

Bide sareetan eskumena duen administrazioak
Nafarroako Mugikortasun eta Garraio Kontseiluari
aholku emateko txostena eskatuko dio ezein azpi-
egitura plan edo bide sareen gaineko ezein jardu-

keta egin aurretik, garraio publikoa eta motorrik
gabeko garraio motak direla-eta.”

Zioak: Garraio azpiegiturak diseinatzean ez da
soilik ibilgailua kontuan hartu behar, mugikorta-
sun-eredua ikuspegi orokor batetik abiatuta aldatu
behar baita.

Hortik heldu da programatzen diren obrei
buruzko txostena egin behar izatea aldez aurretik.

17. ZUZENKETA

SOCIALISTAS DEL PARLAMENTO

DE NAVARRA

PARLAMENTU-TALDEAK AURKEZTUA

Taxiari buruzko 9/2005 Foru Legeko 8. artikulu-
ko 1. idatz-zatia aldatzeko zuzenketa, bigarren
xedapen gehigarrian.

Ondokoa dioen tokian: “100.000 bizt. baino
gehiago 1,33” honela behar du: “100.000 bizt
baino gehiago 1,00.”

Zioak: Uste dugu ez duela logika handirik erre-
ferentzia-indize orokorrari eusteak egungo para-
metroetan, egindako azken azterlanen emaitza
kontuan izanda.

18. ZUZENKETA

SOCIALISTAS DEL PARLAMENTO

DE NAVARRA

PARLAMENTU-TALDEAK AURKEZTUA

Kenketa egiteko zuzenketa. Taxiari buruzko
9/2005 Foru Legeko xedapen gehigarri bakarreko
7. 8. 9. eta 10. idatz-zatiak kentzea proposatzen
dugu, bigarren xedapen gehigarrian.

Zioak: Taxiari buruzko 9/2005 Foru Legeko 8.
artikuluaren aldaketarekin bat etortzeko.19 zuzen-
keta

19. ZUZENKETA

SOCIALISTAS DEL PARLAMENTO

DE NAVARRA

PARLAMENTU-TALDEAK AURKEZTUA

Taxiari buruzko 9/2005 Foru Legeko 7. artikulu-
ari beste idatz-zati bat gehitzeko zuzenketa, biga-
rren xedapen gehigarrian.

Taxiari buruzko 9/2005 Foru Legeko 7. artikulu-
ari beste idatz-zati bat gehitzea proposatzen dugu,
bigarren xedapen gehigarrian.

“Foru lege honetan arautzen diren jendearen-
tzako edozein zerbitzu emateko ahalmena ematen
duen lizentziari atxikitako ibilgailua, bera izateko
eta erabiltzeko bide ematen duen honako tituluren
baten arabera agertu beharko da:

Jabetza.

Usufruktua.

Errentamendu finantzarioa edo leasinga.”

Zioak: Kontua da Ibilgailua erabiltzeko mota
desberdinak zerrendatzea.

20. ZUZENKETA

SOCIALISTAS DEL PARLAMENTO

DE NAVARRA

PARLAMENTU-TALDEAK AURKEZTUA

Taxiari buruzko 9/2005 Foru Legeko 22. artiku-
luko 4. idatz-zatia aldatzeko zuzenketa, bigarren
xedapen gehigarrian.

Ondokoa dioen tokian: “...haurrek eserleku erdi
betetzen dutela joko da...”, honakoa esan behar du:
“haurrek eserleku bat betetzen dutela joko da...”

Zioak: Alderdi hori trafikoko eta bide segurtasu-
neko araudiari egokitzea.

21. ZUZENKETA

SOCIALISTAS DEL PARLAMENTO

DE NAVARRA

PARLAMENTU-TALDEAK AURKEZTUA

Taxiari buruzko Foru Legeko 27. artikuluari
beste idatz-zati bat gehitzeko zuzenketa, bigarren
xedapen gehigarrian. Honako testua izanen du:

“Taximetroa eta modulua erabiltzea ez da derri-
gorrezkoa izanen, salbu eta udalek edo prestazio
bateratuko lurralde eremu bakoitzean eskuduna
den tokia entitateak garraioaren arloko departa-
mentu eskudunari eskatzen dionean”.

Zioak: Taximetroaren eta moduluaren erabilera-
ren derrigorrezkotasuna argitu nahi da.

22. ZUZENKETA

SOCIALISTAS DEL PARLAMENTO

DE NAVARRA

PARLAMENTU-TALDEAK AURKEZTUA

Taxiari buruzko Foru Legeko 28. artikuluko 2.
idatz-zatiari beste idatz-zati bat gehitzeko zuzen-
keta, bigarren xedapen gehigarrian. Honako testua
izanen du:

“Lizentzien titularrek bi urtera bitarteko luzapen
bat eskatu ahalko dute ibilgailuaren mantentzera-
ko, administrazio eskudunak haiek errebisatu
ondoren, egiaztatzeko ibilgailua zerbitzuan jarrai-
tzeko moduan dagoela”.

Zioak: Arrazoiz jokatu nahi da ibilgailuak ordez-
teari dagokionez, alde guztietatik.

23. ZUZENKETA

SOCIALISTAS DEL PARLAMENTO

DE NAVARRA

PARLAMENTU-TALDEAK AURKEZTUA

Taxiari buruzko Foru Legeko 36. artikuluari
beste idatz-zati bat gehitzeko zuzenketa, bigarren
xedapen gehigarrian. Honako edukia izanen du:

“Aparteko izaeraz, taxiak gidatzen dituzten per-
tsonek bidaiaririk gabeko enkarguak egin ahalko
dituzte.

Enkargu horiek soilik egin ahalko dira aldi bere-
an kontratu-egile batekin, eta abiapuntu bat eta
helmuga bat eduki beharko dute, eta enkarguak
egite hori ezin izanen da bidaiarien garraioaren
aldi berean gertatu. Berariaz jaso beharko da ibil-
bide-liburuan.

Horrelako enkarguak egiteko, pertsonak era-
mateko ohiko zerbitzurako eskatzen diren tarifa-
baldintza berak eta bandera jaisteko baldintza
berak bete beharko dira”.

Zioak: Errealitateari eta gizartearen premiei
erantzun nahi zaie, legearen aplikazioak ematen
duen segurtasunarekin eta kontrolarekin.

24. ZUZENKETA

CONVERGENCIA DE DEMÓCRATAS

DE NAVARRA

FORU PARLAMENTARIEN ELKARTEAK
AURKEZTUA

Bigarren xedapen gehigarrian beste idatz-zati
bat, 8.a, gehitzeko zuzenketa.

8. Bigarren lerrokada gehitzen zaio Taxiei
buruzko uztailaren 6ko 9/2005 Foru Legeko 7. arti-
kuluari.

“Foru lege honetan arautzen diren jendearen-
tzako edozein zerbitzu emateko ahalmena ematen
duen lizentziari atxikitako ibilgailua, bera izateko
eta erabiltzeko bide ematen duen honako tituluren
baten arabera agertu beharko da: jabetza, goza-
mena eta finantza-errentamendua edo leasinga.”

25. ZUZENKETA

CONVERGENCIA DE DEMÓCRATAS

DE NAVARRA

FORU PARLAMENTARIEN ELKARTEAK
AURKEZTUA

Bigarren xedapen gehigarrian beste idatz-zati
bat, 9.a, gehitzeko zuzenketa.

9. Taxiei buruzko uztailaren 6ko 9/2005 Foru
Legeko 8. artikuluko 10. idatz-zatia aldatzen da.

“1. Taxi lizentzien erreferentzia-indize orokorra,
4.000 biztanle edo gehiago dituen udalerri edo
baterako zerbitzurako eremu bakoitzean, honako
taulan ezarritakoa izanen da:

4.000 biztanletik 10.000 biztanlera, 0,40.

10.001 biztanletik 50.000 biztanlera, 0,50.

50.001 biztanletik 100.000 biztanlera, 0,80.

100.000 biztanletik gora, 1,00.

Taxi lizentzien erreferentzia-indize orokorraren
aplikazioari dagokionez, udaleko edo baterako
zerbitzurako eremuko biztanle kopurutzat honakoa
joko da: Estatistikaren Institutu Nazionalak udale-
rrietako biztanle kopuru ofizialen azken argitalpe-
nean emandakoa.”

26. ZUZENKETA

CONVERGENCIA DE DEMÓCRATAS

DE NAVARRA

FORU PARLAMENTARIEN ELKARTEAK
AURKEZTUA

Bigarren xedapen gehigarrian beste idatz-zati
bat, 10.a, gehitzeko zuzenketa.

10. Taxiei buruzko uztailaren 6ko 9/2005 Foru
Legeko 22. artikuluko 4. idatz-zatia aldatzen da.

“4. Ibilgailuaren okupazioari dagokionez, hau-
rrek plaza bat beteko dute, eta trafikoari eta bide
segurtasunari buruz indarra duen arautegian
xedatutako moduan egokituko dira ibilgailuan.”

27. ZUZENKETA

CONVERGENCIA DE DEMÓCRATAS

DE NAVARRA

FORU PARLAMENTARIEN ELKARTEAK
AURKEZTUA

Bigarren xedapen gehigarrian beste idatz-zati
bat, 11.a, gehitzeko zuzenketa.

11. Taxiei buruzko uztailaren 6ko 9/2005 Foru
Legeko 27. artikuluko 4. idatz-zatia aldatzen da.

“4. Taximetroa eta modulua erabiltzea ez da
derrigorrezkoa izanen, salbu eta udalek edo pres-
tazio bateratuko lurralde eremu bakoitzean esku-
duna den tokia entitateak garraioaren arloko
departamentu eskudunari eskatzen dionean”.

28. ZUZENKETA

CONVERGENCIA DE DEMÓCRATAS

DE NAVARRA

FORU PARLAMENTARIEN ELKARTEAK
AURKEZTUA

Bigarren xedapen gehigarrian beste idatz-zati
bat, 12.a, gehitzeko zuzenketa.

12. Taxiei buruzko uztailaren 6ko 9/2005 Foru
Legeko 28. artikuluko 2. idatz-zatia aldatzen da.

“2. Taxi lizentziak eta baimenak dituzten ibilgai-
luak lehen aldiz matrikulatu zirenetik zortzi urte
iragan baino lehen, haien ordez beste batzuk jarri
beharko dira. Lizentzien titularrek bi urtera bitarte-
ko luzapen bat eskatu ahalko dute ibilgailuaren
mantentzerako, administrazio eskudunak haiek
errebisatu ondoren, egiaztatzeko ibilgailua zerbi-
tzuan jarraitzeko moduan dagoela.”

29. ZUZENKETA

CONVERGENCIA DE DEMÓCRATAS

DE NAVARRA

FORU PARLAMENTARIEN ELKARTEAK
AURKEZTUA

Bigarren xedapen gehigarrian beste idatz-zati
bat, 13.a, gehitzeko zuzenketa.

13. Bi lerrokada gehitzen zaizkio Taxiei buruzko
uztailaren 6ko 9/2005 Foru Legeko 36. artikuluari.

“Aparteko izaeraz, taxiak gidatzen dituzten per-
tsonek bidaiaririk gabeko enkarguak egin ahalko
dituzte. Enkargu horiek soilik egin ahalko dira aldi
berean kontratu-egile batekin, eta abiapuntu bat
eta helmuga bat eduki beharko dute, eta enkar-
guak egite hori ezin izanen da bidaiarien garraioa-
ren aldi berean gertatu.

Horrelako enkarguak egiteko, pertsonak era-
mateko ohiko zerbitzurako eskatzen diren tarifa-
baldintza berak eta bandera jaisteko baldintza
berak bete beharko dira”.

30. ZUZENKETA

SOCIALISTAS DEL PARLAMENTO

DE NAVARRA

PARLAMENTU-TALDEAK AURKEZTUA

Xedapen gehigarria gehitzeko zuzenketa. Hona
testua:

“Nafarroako Gobernuak, Mugikortasun Iraunko-
rrari buruzko Foru Plan Zuzendaria onesten dene-
tik hamabi hilabeteko epean, Iruñerriko Mugikorta-
sun Iraunkorrari buruzko Udalez Gaindiko Plana
onetsiko du. Horren lurralde esparruan, honako
udalak sartuko dira: Antsoain, Aranguren, Atarra-
bia, Barañain, Beriain, Berriobeiti, Berriozar, Bur-
lata, Eguesibar, Esteribar, Ezkabarte, Galar, Iruña,
Orkoien, Noain-Elortzibar , Uharte, Zizur Nagusia
eta Zizur Zendea.”

Zioak: Konponbide integral bat eman nahi zaio
mugikortasunari, eraginkortasun eta efizientzia
printzipioei jarraituz eta planetan bikoiztasunak
saihestuz.

31. ZUZENKETA

NAFARROA BAI

PARLAMENTU-TALDEAK AURKEZTUA

Zioen azalpenean beste lerrokada bat gehitze-
ko zuzenketa:

“Mugikortasun iraunkorrari buruzko lege inte-
grala izatea nahi den lege batek trena aintzat
hartu eta diseinatu behar du mugikortasunaren
funtsezko elementu gisa. Are gehiago: une hone-

tan, abiapuntu dugu erabilera ia marjinaleko egoe-
ra bat, eta hori horrela, trena taxutu behar dugu
energiaren, garraio-ahalmenaren, gizartearen eta
ingurumenaren ikuspegietatik garraiobiderik iraun-
garrienetako bat den aldetik. Horrenbestez, oina-
rrizkoa da trena sustatzea bidaiariak eta, batez
ere, salgaiak garraiatzeko.

Nafarroak baliatu egin behar ditu trenaren alo-
rrean dauzkan eskumenak, tren-azpiegiturak dau-
den korridoreetan bultzada emateko bidaiari-
garraiorako eskaintza egoki bati, eta
salgai-garraioa errepideetatik trenbideetara iraga-
tea sustatzeko.

Horregatik, II. kapituluan (“Garraio mota iraun-
korren sustapena), trenbidearen alde egiten da
apustu, Nafarroarako Tren Sustapeneko Plan bat
gero batean taxutzeko konpromisoa hartuz.”

Zioak: Zioen azalpenean esaten da Nafarroako
Foru Komunitateak eskumen esklusiboak dituela
“oso-osorik Foru Komunitatetik igarotzen diren
trenbide, errepide eta bideen gainean, eta modu
berean, garraiobide horien bitartez egiten den
garraioaren gainean (49.1.f artikulua)”.

Oinarrizko printzipioen artean, honakoa jaso-
tzen da: “Mugikortasunean eragina duten salgaien
garraioak planifikatu eta antolatzea”.

Lege-testu guztian zehar, trena ez da berriro
garraiobide gisa behin ere aipatzen.

Soil-soilik arautzen dira sarea kokaleku logisti-
koekin lotzen duten trenbideetako adarrak eta ins-
talazioak. Eta hori, bakarrik, azpiegitura logistikoen
plangintza eta exekuziotik.

Foru Lege proiektua, Nafarroako Toki Administrazioari buruzko uztaila-

ren 2ko 6/1990 Foru Legeko VII. titulua aldatzen duena.

TOKI ADMINISTRAZIOKO BATZORDEAK ONETSITAKO IRIZPENA

Toki Administrazioko Batzordeak Nafarroako
Toki Administrazioari buruzko uztailaren 2ko
6/1990 Foru Legeko VII. titulua aldatzen duen
Foru Lege proiektuari buruz onetsitako irizpena
Nafarroako Parlamentuko Aldizkari Ofizialean argi-
tara dadin agindu dut, Legebiltzarreko Erregela-
menduko 137.3 artikuluan ezarritakoa betez. Pro-
iektu hor i 2010eko maiatzaren 28ko 60.
Nafarroako Parlamentuko Aldizkari Ofizialean argi-
taratu zen.

Irizpenari buruz, Osoko Bilkuran zuzenketa
hauek defendatzen ahalko dira:

– 3, 5, 20, 23, 33, 35, 37, 40, 46, 48, 56, 61, 71
eta 73. zuzenketak, Nafarroa Bai parlamentu-tal-
deak aurkeztuak.

Zuzenketak 2011ko otsailaren 8ko 7. Nafarroa-
ko Parlamentuko Aldizkari Ofizialean argitaratu
ziren.

Iruñean, 2011ko martxoaren 4an

Lehendakaria: Elena Torres Miranda

IRIZPENA

Toki Administrazioko Batzordeak 2011ko otsai-
laren 16an eta 22an eta martxoaren 1ean eta 3an
eginiko bileretan onetsia.

Nafarroako Toki Administrazioari

buruzko uztailaren 2ko 6/1990 Foru

Legearen VII. titulua aldatzen duen

Foru Lege proiektua

ZIOEN AZALPENA

Konstituzio Auzitegiaren Bigarren Salako
2009ko ekainaren 1eko epaiak, Nafarroako Auzite-
gi Nagusiaren Administrazioarekiko Auzien Salak
planteatutako konstituzionaltasun arazoak ebatzi
zituenean, Nafarroako Toki Araubidea Gaurkotze-
ko urriaren 29ko 11/2004 Foru Legearen lehenen-
go xedapen gehigarriaren zenbait zati Konstituzio-
aren kontrakotzat jo zituen. Xedapen horren bidez
Nafarroako toki entitateetako idazkari eta kontu-
hartzaileen lanpostu hutsak betetzeko ohiz kanpo-
ko prozesua garatzeko baimena eman zen. Epai
horren bidez, prozesu hartan modu murriztailean
emandako gaikuntzak deuseztatu ziren eta gaitu

berriei eskainitako plazak funtzionario araubidean
betetzea ezinezko bihurtu zen.

Nafarroako toki administrazioetako idazkari eta
kontu-hartzaileen lanpostuak betetzeko gaur egun
indarra duen sistema arrunta Nafarroako Toki
Administrazioari buruzko 6/1990 Foru Legearen
VII. tituluan jasota dago. Horko zenbait determina-
zio bateraezinak dira Nafarroako Toki Araubidea
Gaurkotzeko urriaren 29ko 11/2004 Foru Legean
ezarritakoekin. Hori ikusita, beharrezkoa litzateke
lege-araudi bat onestea, Nafarroako Toki Adminis-
trazioan beharrezkoak diren eginkizun publikoetan
aritzeko erreserbatutako lanpostuak bete eta ber-
tan sartzeko sistemaren normalizazioa bermatze-
ko.

Araudi berria egiteko, lehenbizi, indarreko sis-
temaren gabezia eta mugak identifikatu behar izan
dira, normalizazioa lortuko bada, sistema hori
bideraezina eta eutsiezina delako. Gabezia horiek,
besteak beste, hauek dira: langile gaituen araubi-
de juridikorik ez dago, Nafarroako Toki Administra-
zioaren balizko berrantolaketa administratibo eta
funtzionalarekin bateragarriak liratekeen atalase
batzuk ezarri beharko lirateke, denbora-mugarrien
zorroztasuna ezarritako prozeduraren zailtasuna-
rekin bateraezina da eta, azkenik, toki entitateeki-
ko gehiegizko mendekotasuna dago hutsik dau-
den lanpostuak eta horiek betetzeko berariazko
balorazio irizpideak finkatzeko orduan, eta hori
bateraezina da lanpostuak betetzeko lehiaketa
bateratuen egonkortasun eta segurtasunarekin.

Indarreko araudiaren eta lehen adierazitako
gabezia horien arteko bateraezintasuna gainditu
nahian, prestatu den araudiaren proiektuak behar
horiei erantzuna eman nahi die, baina Nafarroako
Toki Administrazioaren errealitate soziala alde
batera utzi gabe, ez eta aurrekari administratibo
eta judizialak ere, garbi utzi baitute beharrezkoa
dela sistemari ahalik eta segurtasun juridikorik
handiena ematea.

Problematika hau guztia konpondu nahi bada,
zeina gero eta konplikatuagoa baita denborak
aurrera egitearen, arreta administratiborako formu-
lak ugaritzearen eta entitate pribatuak toki kudea-
ketan parte hartzearen ondorioz, garatu egin
beharko dira, nahitaez, lege-aurreikuspenak; bere-
ziki, zerbitzu administratiboetarako batasunak sor-
tzeko aurreikuspena. Eta hori egin beharko da
diseinu-gako saihestezin batzuk oinarri hartuta:



– Interes bakarra izan behar du Nafarroako
Toki Administrazioaren antolamendua eta funtzio-
namendua hobea izateak.

– Administrazio publikoen jardunbidea inspira-
tzen duten printzipio konstituzionalei jarraitu behar
zaie, eta espezializaziorako eta profesionalizazio-
rako baldintzak egotea ziurtatu behar da, toki
kudeaketako benetako lan-taldeen konfigurazioa
abiapuntu.

– Ziurtatu behar da udal oro egonen dela beha-
rrezkoak dituen baliabide pertsonalez eta materia-
lez hornituta.

– Konponbideak abiapuntu izan behar du
mapa funtzional bat, lurraldean kokatuta gauden
modu konplexuari eta gure egitura administratibo
konplexuari erantzunen diena, eta, udalei kontsul-
tatu ondoren, egonkorra gertatuko dena.

– Epe bat ezarri behar da eredua nork bere
borondatez ezar dezan, eta sustapen neurriak ere
bai epe horretan iniziatiba hartzen dutenentzat.

– Bideratu beharra dago toki entitateetako lan-
gileen eskari zilegiak, bai langile finkoenak bai
bitartekoenak, nola baitira egonkortasuna, mugi-
kortasuna eta gora egiteko aukera.

– Neurriak hartu beharra dago dauden proble-
mak arintzeko, eta errazteko gaurko egoeratik
etorkizuneko eredurako iragatea errazteko.

Nafarroako Toki Administrazioari buruzko
6/1990 Foru Legearen VII. tituluaren egitura nabar-
men aldatuz, artikuluetan finkatzen da, Nafarroako
toki entitateen zerbitzuko langile guztien araudi
generikoaz gainera, araudi berariazkoago eta
berezituago bat, idazkaritzako eta kontu-hartzaile-
tzako eginkizun publiko beharrezkoetan aritzeko
erreserbatutako lanpostuei dagokiena. Izan ere,
Nafarroako Foru Komunitateko Administrazioak
lanpostu horietarako gaikuntza eman beharrak
langile horien araubide juridikoaren eta lanpostu
horiek betetzeko sistemaren eguneratzea dakar,
hori guztia determinazio hauetan oinarritua:

– Nafarroako toki entitateetako idazkari eta
kontu-hartzaileen lanpostuak, aurreko araudiaren
arabera aldaketarik gabe sailkatuta daudenak, dira
Nafarroako Foru Komunitateko Administrazioak
eman beharreko gaikuntza duten funtzionarioen-
tzat erreserbatuta dauden bakarrak, eta hori
berresten da.

– Beharrezkoak diren eginkizun publikoak fin-
katzen dira, baita lanpostu bakoitzari dagozkionak
ere, eta lehenbiziko aldiz, gaikuntza duten toki fun-
tzionarioen berariazko araubide juridikoa eratzen

da. Funtzionario horiek bateraezintasun araubide-
an arituko dira.

– Beharrezkoak diren eginkizun publikoetan
aritzeko erreserbatuta dauden lanpostuak noiz
diren aginduzkoak eta noiz borondatezkoak finka-
tzen da eta lanpostu hutsak funtzionario araubide-
an betetzeko beharrezkoak diren atalase batzuk
ezartzen, biztanle kopuruaren eta aurrekontuaren
araberakoak, parlamentuaren erabakiaren bidez
aldatzen ez diren bitartean.

– Toki Administrazioaren arloan eskumena
duen Nafarroako Gobernuko departamentuari
esleitzen zaio idazkari eta kontu-hartzaileen lan-
postuak funtzionario araubidean bete behar dituz-
ten langileak hautatu eta izendatzeko ardura,
kasuan kasuko plantilla organikoan ezartzen diren
determinazioen arabera.

– Idazkari eta kontu-hartzaile izaera behin beti-
koz hartzeko ezinbesteko baldintza izanen da,
aurretik, gaikuntza lortzea txanda irekian, dela
oposizio bidez, dela oposizio-lehiaketa bidez, lan-
postu bakoitzaren hizkuntza eskakizunaren arabe-
ra, baina gaikuntzen kopurua ezin izanen da izan
aurretik egin beharreko lehiaketetan hutsik geldi-
tzen diren lanpostuen kopurua baino handiagoa.

– Hutsik dauden idazkari eta kontu-hartzaileen
lanpostu hutsak betetzeko, funtzionario gaituen
arteko merezimendu lehiaketa bateratuak egiten
segituko dira, lehentasunezko hautapen sistema-
ren bidez, baremo bakarra aplikatuz lortutako pun-
tuazioaren arabera eta, hala badagokio, hizkuntza
arloan indarra duen araudia aplikatuz. Merezimen-
du lehiaketa horiek egiteko gehieneko maiztasuna
ere finkatzen da.

– Idazkari eta kontu-hartzaileen lanpostuak
betetzeko araubide berezi bakarra Iruñeko Udalari
aitortu zitzaiona dela berresten da eta araubide
hori eguneratzen. Aitortza hori Toki Administrazioa-
ri buruzko Foru Legearen hamaseigarren xedapen
gehigarriaren bidez eman zitzaion.

– Toki entitateek idazkari eta kontu-hartzaileen
lanpostuen ezaugarriei buruzko informazioa eman
beharra ezartzen da, lanpostuetan sartu eta bete-
tzeko deialdiak zuzen ebatzi ahal izateko.

Era berean, Nafarroako toki entitateetako agin-
taritzako eta diruzaintzako eginkizun publikoetan
aritzeko arauak ematearekin batera, arau-proiektu-
ak denbora luzamendu bat ezartzen du Nafarroa-
ko Gobernuak udal-batasunak ezar ditzan, erre-
serbatuta dauden idazkari eta kontu-hartzaileen
lanpostuak funtzionario araubidean betetzeko
indarra duten atalaseak gainditzeko elkartu ez
diren udalekin. Orobat, araubide iragankor bat

ezartzen da arauzko aurreikuspen batzuetarako,
lanpostu horiek betetzeko sistema berria normali-
zatzea baldintzatzen duten indarreko arauak indar-
gabetzen dira eta Toki Administrazioan beharrez-
koak diren eginkizun publikoetan aritzearen
gaineko aurreikuspenen erregelamenduzko gara-
pena egiteko ahalmena esleitzen da.

Garrantzi berezia eman behar zaie foru lege
honetako lehen xedapen gehigarriko nahiz xeda-
pen iragankorretako aurreikuspenei. Horien bidez,
izan ere, epe bat ezartzen zaio Nafarroako Gober-
nuari foru lege proiektu bat igor dezan Nafarroako
Parlamentura, non arautuko baitira Nafarroako
Foru Mapa eta Nafarroako toki entitateen antola-
mendua; aldi berean, aldez aurretik existitzen ziren
egoera juridikoak arautu nahi dira, eta lanpostuak
betetzeko sistema berriari beharrezko segurtasun
juridikoa eman ere bai.

Artikulu bakarra.Nafarroako Toki Administra-
zioari buruzko uztailaren 2ko 6/1990 Foru Legeko
VII. tituluak testu berria du. Hona:

I. KAPITULUA
Xedapen komunak

233. artikulua. Langile motak. Araubide juridi-
koa.

1. Nafarroako toki entitateen zerbitzuko langile-
ria funtzionario publikoek, behin-behineko langile-
ek eta kontratupeko langileek (finkoek edo aldi
baterakoek) osatzen dute.

2. Ez dute Nafarroako toki entitateetako langile-
en izaera izanen Korporazioko kidea izateagatik
eginkizun batzuk egitea edo zerbitzu batzuk ema-
tea esleitua dutenek, ez eta horrelakoak errenta-
mendu-harreman baten bidez egiten dituztenek
ere.

3. Nafarroako toki entitateen zerbitzuko langile-
en araubidea, lege honetan aurreikusitakoa ez
dagoen orotan, Nafarroako Administrazio Publiko-
en Zerbitzuko Langileen Estatutuan xedatutakoa
izanen da.

234. artikulua. Beharrezkoak diren eginkizun
publikoen azalpena eta horietan aritzea.

1. Nafarroako toki entitate guztietan beharrez-
koak diren eginkizun publikoak hauek dira:

a) Idazkaritza lanak, fede publikoa eta aginduz-
ko lege-aholkularitza barne direla.

b) Kontu-hartzailetza lanak, barneko kontrol eta
fiskalizazioa, ekonomiaren, finantzen eta aurrekon-
tuen arloko aholkularitza eta kudeaketa eta, azke-
nik, kontabilitatea barne direla.

c) Diruzaintza lanak, funtsak erabili eta gorde-
tzea eta dirua biltzea barne direla.

Oro har, idazkaritzako eta kontu-hartzailetzako
eginkizun publikoetan aritzea Foru Komunitateko
Administrazioak ematen duen gaikuntza duten fun-
tzionarioentzat erreserbatuta egonen da bakar-
bakarrik. Diruzaintzako eta aginteko eginkizunak,
berriz, foru lege honetan ezarritako determinazio-
en arabera gauzatzen ahalko dira.

Artikulu honetako aurreko idatz-zatietan ezarri-
tako kasuetan izan ezik, ezinezkoa izanen da idaz-
karitzako, kontu-hartzailetzako eta diruzaintzako
eginkizun publikoetan aldi berean aritzea berariaz-
ko lanpostua duten toki entitate batean baino
gehiagotan.

2. Aurreko zenbakian adierazitako eginkizun
publikoak honako hauen ardura izanen da:

a) Udaletan, berariazko lanpostua duten man-
komunitateetan eta eginkizun horiek egiteko sortu-
tako batasunetan, kasuan kasuko entitateko langi-
leak.

b) Kontzejuetan, eginkizun horiek batzarreko
edo kontzeju irekiko kideek eginen dituzte, organo
horien gaikuntza badute. Langile gaitu horiek kar-
gutik libreki kentzen ahalko dira.

c) Tradiziozko toki batasunetan, beren erregela-
mendu, ordenantza, hitzarmen, akordio, epai edo
itunetan xedatzen denari jarraikiz eginen dira.

d) Berariazko lanposturik ez duten mankomuni-
tateetan, 1. idatz-zatiko a) eta b) letretan aipatuta-
ko eginkizunak, toki entitate elkartuetako batean
eginkizun horietan aritzen direnei esleitzen ahalko
zaizkie, hala eskatuz gero, edo eskaerarik ez
bada, nahitaez, txandaka. Horrelakoetan, manko-
munitateak zehaztuko duen ordainsaria jasoko du,
betiere eginkizuna hartzen duen langileak aitortua
duen mailari dagokion hasierako soldataren ehu-
neko hamar gutxienez.

3. Aurrekoa gorabehera, titularra kanpoan, gai-
xorik edo lanpostua erreserbatzeko eskubidea
ematen duen beste administrazio egoera batean
badago, eta orobat, lanpostua behin betiko bete-
tzeko arau-eragozpen bat badago, edo funtziona-
rio batek betetzeko deitutako lanpostu hutsa aldi
baterako bete behar bada, idazkaritzako eta kontu-
hartzailetzako eginkizun publikoetan honako
hauek aritzen ahalko dira:

a) Entitateko plantillako langile finko bat, lan-
postu horretan aritzeko behar den titulazioa badu
eta entitateak horretarako gaikuntza halabeharrez
eman badio, edo deialdi baten bidez hautatutako

Nafarroako Parlamentuko A.O. / VII. legegintzaldia 21. zk. / 2011ko martxoaren 10a

12



pertsona bat, administrazio araubidean aldi bate-
rako kontratatua.

b) Behar den foru gaikuntza duen funtzionario
bat, beste toki entitate batean aritzen dena, behar
bezala frogatzen bada ezinezkoa izan dela lanpos-
tu horiek aldi baterako betetzea aurreko idatz-zati-
an aurreikusitako aukeren bidez, edo betetzeko
tramitazioak iraun bitarte. Horretarako, lehenago,
Toki Administrazioaren arloan eskumena duen
departamentuari jakinarazi beharko zaio eta ukitu-
tako toki entitateen baimena lortu beharko da.

235. artikulua. Plantilla organikoak.

1. Toki entitate bakoitzak bere plantilla organiko-
an adierazi beharko ditu plazen eta lanpostuen
ezaugarriak, Euskarari buruzko abenduaren 15eko
18/1986 Foru Legea eta hura garatzeko araudia
aplikatuz kontuan hartzen direnak barne. Langile
horiek hartzeko prozedurak ezaugarri horietara
egokituko dira.

2. Toki entitateetako plantilla organikoak urtero
onetsi beharko dira, aurrekontua onestearekin
batera. Onesteko eta hura indarra dagoen bitarte-
an aldatzeko, aurrekontuetarako ezarritako trami-
teak bete beharko dira, Nafarroako Aldizkari Ofizi-
alean argitaratzea ere barne.

3. Elkarte-izaerako entitate bat edo hitzarmen
bat egoteagatik, toki entitate batean baino gehia-
gotan aritzen diren langileak badaude, langile hori-
ek plantilla organiko bakar batean agertuko dira,
organikoki menpean dituen entitaterenean hain
zuzen, eta horren aipamena egin beharko da lane-
an ari diren gainerako entitateetako plantilla orga-
nikoetan.

4. Toki korporazioek plantillaren kopia bat igo-
rriko diote Nafarroako Foru Komunitateko Adminis-
trazioari, behin betiko onetsi eta hilabete bateko
epean. Horrekin batera, lanpostuen zerrenda ere
igorriko da, bakoitzean ari diren langileak aipatuz.

236. artikulua. Langileen hautaketa

1. Toki entitate bakoitzari dagokio Nafarroako
Foru Komunitateko Administrazioak emandako gai-
kuntza behar duten langileentzat erreserbatuta ez
dauden lanpostuak beteko dituzten langileak hau-
tatzea.

2. Nafarroako Gobernuaren barrenean Toki
Administrazioaren arloko eskumena duen departa-
mentuari dagokio idazkari eta kontu-hartzaile lan-
postuak beteko dituzten langileak hautatu eta izen-
datzea. Hala ere, lanpostu horiek toki entitate
bakoitzeko plantillakotzat hartuko dira.

3. Nafarroako Administrazio Publikoaren Institu-
tuaren eginkizunen artean toki entitateetako langi-

leen prestakuntza egonen da. Hala ere, toki entita-
teek eta beren elkarteek erakunde horrekin hitzar-
menak sinatzen ahalko dituzte, prestakuntza jar-
duerak elkarrekin egiteko.

237. artikulua. Ordainsariak.

Toki entitateen zerbitzuko langileek, foru lege
honetan ezarritako berezitasunekin, Nafarroako
Administrazio Publikoen Zerbitzuko Langileen
Estatutuan eta hura garatzen duten xedapenetan
ezarritako kontzeptuengatik finkatutako zenbateko-
ak jasoko dituzte ordainsari gisa ez besterik. Hori-
ek entitate bakoitzeko plantilla organikoan aipatu
eta zehaztuko dira.

Hortaz, ezin izanen dute inolako funtsen bana-
ketan parte hartu, eta ezin izanen dute arau horie-
tan aipatutakoez kanpo beste ordainsaririk jaso.

II. KAPITULUA
Beharrezkoak diren eginkizun publikoen mugape-
na eta foru gaikuntza behar duten funtzionarioen-

tzat erreserbatutako lanpostuena

Lehenengo atala
Beharrezkoak diren eginkizun publikoak

238. artikulua. Beharrezkoak diren eginkizun
publikoetan aritzearen erantzukizuna.

1. Oro har, atal honetan zerrendatzen diren
idazkaritzako, kontu-hartzailetzako eta diruzaintza-
ko eginkizun publiko beharrezko bakoitzaren admi-
nistrazio-erantzukizuna duenak lan horiek egiteaz
arduratzen diren zerbitzuen zuzendaritza izanen
du esleitua, deusetan galarazi gabe toki entitateko
gobernu organoen eskudantziak, bakoitzak antola-
tzeko duen ahalmena erabiliz.

2. Toki entitateek behar beste neurri (antola-
mendukoak, pertsonalak eta materialak) hartuko
dituzte beharrezkoak diren eginkizun publikoetan
eta eginkizun osagarrietan aritzeko erreserbatuta
dauden lanpostuetako titularrei bermatzeko beren
eginbeharrak askatasun, objektibotasun eta inpar-
tzialtasun osoz beteko dituztela.

239. artikulua. Fede publikoa emateko eginki-
zunaren barruan, lan hauek daude:

a) Osoko Bilkuraren, Gobernu Batzorde eraba-
kitzailearen edo entitatea lotesten duten erabakiak
hartzen dituen korporazioko kide anitzeko beste
edozein organoren bileretako gai zerrendan sartu
beharreko gaiak prestatzea, alkateak edo korpora-
zioko buruak ezarritakoarekin bat, eta horri lagun-
tzea deialdia egiten, eta kide anitzeko organoko
kide guztiei garaiz jakinaraztea.

b) Deialdia egiten denetik, gai zerrendan sar-
tzen diren espedienteetako dokumentazio osoa
zaintzea eta kide anitzeko organoko kideen eskura
izatea, aztertu nahi badute.

c) Artikulu honetako a) letran aipatutako kide
anitzeko organoen bilkuren akta egitea eta, bilkura
bakoitza hasi aurretik, aurrekoaren akta onesteko
bidean jartzea. Akta onetsi ondoren, akten liburu
baimenduan transkribatuko da, idazkariak sinatu
eta alkateak edo korporazioko buruak ontzat eman
ondoren.

d) Lehendakaritzako ebazpenen liburuan trans-
kribatzea lehendakariak eta korporazioko kideek,
hark eskuordeturik, ematen dituzten ebazpenak.

e) Lehendakaritzaren egintza edo ebazpen
guztiak ziurtatzea eta, orobat, erabakitzeko ahal-
mena duten kide anitzeko organoen erabakiak,
hala nola entitatearen aurrekari, liburu eta doku-
mentuak.

f) Estatuko Administraziora eta Nafarroako Foru
Komunitateko Administraziora igortzea, erregela-
menduz ezartzen den moduan eta epeetan, kor-
porazioko pertsona bakarreko edo kide anitzeko
organo erabakitzaileen egintzen eta erabakien
kopia edo, hala badagokio, laburpena.

g) Espedienteetan, idatzohar bidez jasotzea,
sinadura jarrita, hartzen diren ebazpenak eta era-
bakiak.

h) Entitateak parte hartzen duen lizitazio, kon-
tratu eta antzeko agiri administratibo guztien aktak
baimentzea, atxikita dituen berme eta erantzukizu-
nekin.

i) Aginduzkoak diren iragarkiak publizitate-bide
ofizialetan eta entitatearen iragarki oholean argita-
ra daitezela xedatzea eta horren emaitza ziurta-
tzea, behar izanez gero.

j) Korporazioko kideen Interesen Erregistroaz
eta Entitatearen Ondasunen Inbentarioaz ardura-
tzea eta haiek zaintzea.

k) Entitatearen artxibo eta erregistroen goi
zuzendaritza.

239. artikulua (bis). Aginduzko lege aholkulari-
tzako eginkizunaren barruan, lan hauek daude:

a) Aurretiko txostenak prestatzea, korporazioko
buruak aginduz gero edo zinegotzien heren batek
eskatuz gero kasuan kasuko gaia jorratuko den bil-
kura egin baino zortzi egun lehenago. Txosten
horietan kasu bakoitzean aplikagarria den legedia
adierazi beharko da eta proiektu fasean dauden
erabakiak legearen araberakoak ote diren.

b) Aurretiko txostena prestatzea, onesteko
gehiengo berezi bat eskatzen duen gai bat jorra-
tzen den bakoitzean. Horrelakoetan, zerbitzuko
edo bulegoko beste buruek edo beste aholkulari
juridiko batzuek txostena egin badute, aski izanen
da harekiko adostasuna edo desadostasuna adie-
razteko oharra egitea. Kasu horretan, oharraren
sinatzaileak txostenaren erantzukizuna hartuko du
bere gain.

c) Aurretiko txostenak egitea, berariazko lege
agindu batek hala eskatzen badu.

d) Parte hartzen duen kide anitzeko organoeta-
ko bilkuretan eta organoko buruaren berariazko
errekerimendua dagoen guztietan, eztabaidatzen
den gaiaren gaineko legezko alderdiei buruzko
txostena egitea, hartu beharreko erabakiaren
zuzentasun juridikoa helburu. Eztabaidan gairen
baten legezkotasunaren gainean zalantzarik sor-
tzen baldin bada, hitz egiteko baimena eskatzen
ahalko dio buruari korporazioari aholku emateko.

e) Korporazioko buruari edo kideei eskriturak
sinatzeko ekitaldietan laguntzea eta, hala eskatuz
gero, baita agintariei egiten dizkieten bisitetan edo
bileretan ere, lege arloko aholkularitza emateko.

f) Korporazioko buruari aurrekontua prestatzen
laguntzea, kontu-hartzailearekin batera.

g) Toki entitatearen zerbitzu juridikoak koordi-
natzea.

h) Udalerrian dauden kontzejuetako buruek
eskatzen dizkioten aholkularitza eta laguntza
lanak.

240. artikulua. Barneko fiskalizazioko eta kon-
troleko eginkizunak lan hauek hartzen ditu eginki-
zun bakoitzerako: kontu-hartzailetzan, finantza
kontrolean eta eragikortasunaren kontrolean:

1. Kontu-hartzailetzako eginkizunaren helburu-
ak hauek dira:

a) Toki entitatearen eta haren erakunde autono-
moen egintza guztiak fiskalizatzea, eskubide eta
obligazioen aitorpena eta likidazioa edo gastu eko-
nomikoak badakartzate, baita haietatik datozen
kobrantzak eta ordainketak ere, eta, orobat, admi-
nistratutako diru publiko guztien aplikazioa, inber-
tsioa eta diru-bilketa egitea, oro har, kudeaketa
kasuan-kasuan aplikatu beharreko xedapenetara
egokitu dadin. Eginkizun horren barrenean, lan
hauek daude:

– Eskubide edo obligazio ekonomikoak eta fun-
tsen edo baloreen mugimenduak sor ditzaketen
egintza, agiri edo espediente guztien kontu-har-
tzailetza kritikoa edo aurretikoa egitea.

– Ordainketa aginduen kontu-hartzailetza for-
mala.

– Ordainketaren kontu-hartzailetza materiala.

– Inbertsioen eta diru-laguntzen aplikazioaren
kontu-hartzailetza eta egiaztapen materiala.

b) Egindako ohartarazpenen kontra toki entita-
teko buruak hartutako ebazpen guztien gaineko
txostena egitea eta Osoko Bilkurari igortzea, hala
nola diru-sarreren arloan atzemandako anomalia
nagusien laburpen bat.

c) Kreditu aski izan gabe, baimentzen diren
gastuak edo aitortu, likidatu edo ordaintzen diren
obligazioak bidegabeak direla ohartaraztea idatziz,
bestela haien gaineko erantzukizun pertsonala
izanen du eta.

d) 50.000 biztanletik gorako udalerrietan,
aurretiko txostena egitea, buruak proposaturik,
entitateak erabaki dezan aurretiko kontu-hartzaile-
tza lana alderdi hauek egiaztatzera muga dadila:

– Aurrekontuetan kreditu aski ote dagoen eta
proposatzen den kreditua egin edo hartu nahi den
gastu edo obligaziorako egokia den, eta urte ani-
tzeko gastu konpromisoak hartuz gero, aginduta-
koa betetzen den.

– Gastuak edo obligazioak organo eskudun
batek proposatzen ote dituen.

– Kudeaketa prozesuan duten eragina dela-
eta, Osoko Bilkurak zehazten dituen beste alderdi
batzuk.

Kontu-hartzailetzako organoak egoki iruditzen
zaizkion ohar osagarriak egiten ahalko ditu, baina
horiek ez dute inola ere etengo kasuko espedien-
teen tramitazioa.

e) Obrak hartzeko ekitaldietara joatea entitate-
ko buruarekin edo horren eskuordetza duen kidea-
rekin, entitateko idazkariarekin, obra zuzendaritza-
ren arduradunarekin eta kontratistarekin batera.
Azken horrek, hala nahi izanez gero, bere fakultati-
boa eraman dezake.

2. Finantza kontroleko eginkizunaren helburuak
hauek dira:

a) Toki entitateetako zerbitzuen, haien erakun-
de autonomoen eta haien menpeko merkataritza
sozietateen alderdi ekonomiko-finantzarioaren fun-
tzionamendua egiaztatzea.

b) Finantza arloko informazioaren aurkezpena
egokia ote den, aplikagarri diren arau eta jarraibi-
deak betetzen ote diren eta aurreikusitako helburu-
en eragimen maila epaitzea.

c) Egindako azterketaren ondorioz ateratzen
diren ohar eta helburu guztiak azaltzen dituen ida-
tzizko txostena egitea. Txostenak, auditoriaren
xede izan den organoaren alegazioekin batera,
Osoko Bilkurari bidaliko zaizkio, azter ditzan.

3. Eraginkortasuna kontrolatzeko eginkizunaren
helburua da, aldian behin, helburuak noraino bete
diren egiaztatzea, hala nola zerbitzuen edo inber-
tsioen errendimenduaren eta funtzionamenduaren
kostuaren azterketa egitea.

240. artikulua (bis). Ekonomiaren, finantzen eta
aurrekontuen arloko kudeaketa eta aholkularitzako
eginkizunaren barruan lan hauek daude:

a) Entitateko buruari toki entitatearen aurrekon-
tua prestatzen laguntzea, idazkariarekin batera.

b) Ekonomia eta finantza txosten bat presta-
tzea, entitatearen aurrekontuari buruzko informa-
zio osagarria izanen dena. Txosten horretan hona-
ko hauek azalduko dira: batetik, aurreikusitako
diru-sarreren eta kreditu-eragiketen ebaluazioa
egiteko erabilitako oinarriak, eta bestetik, kredituak
aski ote diren eskatzen zaizkion betebeharrei eta
zerbitzuen funtzionamendu gastuei aurre egiteko
eta, horrenbestez, aurrekontua benetan berdintze-
ko. Kreditu eragiketei dagokienez, haien zenbate-
koaz gainera, hitzartu asmo diren ezaugarri eta
baldintza finantzario guztien xehetasunak adierazi-
ko dira, eta bereziki aipatuko da entitateak duen
finantza karga, hura formalizatu aurretik eta ondo-
tik.

c) Idazkariarekin batera, aurrekontu orokorren
proiektuari buruzko aurretiko laburpen txostena
prestatzea, entitateko buruak korporazioaren
Osoko Bilkurari azaroaren lehena baino lehen
bidaltzeko, horrek onetsi, zuzendu edo itzul dezan.

d) Exekuzio oinarrien aurretiko txostena presta-
tzea, gastuen aurrekontuen kargura egiten diren
kutxa finkoko aurrerakinak eta justifikatu beharreko
ordainketa aginduak emateko arauei buruz. Bertan
zehaztuko dira irizpide orokorrak, muga kuantitati-
boak eta zein aurrekontu-kontzepturi aplikatu
behar zaizkien.

e) Aurrekontuetako kredituen aldaketa guztiei
buruzko txostena egitea, nahitaez.

f) Mota guztietako kreditu-eragiketak hitzartze-
ko aurretiko txostena prestatzea, non toki entitate-
ak eragiketa horien ondoriozko betebeharrei den-
boran aurre egiteko duen gaitasuna aztertuko
baita bereziki. Toki entitatearen menpeko erekunde
autonomoek kreditu-eragiketak hitzartu aurretik
ere, txostena prestatu beharko da.

g) Aurreragoko ekitaldiei egotzi beharreko gas-
tuak baimendu aurretik txostena prestatzea, bai-
mendu beharreko urte anitzeko gastuaren ondorio
ekonomiko-finantzarioei buruz eta, hala badago-
kio, gastu horien eta inbertsio planen eta finantza-
keta programen arteko korrelazioari buruz.

h) Toki entitatearen eta haren menpeko erakun-
de autonomoen aurrekontuen likidazioa toki entita-
teko buruak onetsi aurretik, aginduzko txostena
prestatzea.

i) Gastuen murrizketa ezeztatu aurretik txoste-
na prestatzea, aurrekontua likidatzean diruzaintza-
ko geldikin negatiboa baldin badago.

j) Toki entitateko buruak edo zinegotzien heren
batek eskaturik, edo legez gehiengo berezi bat
behar duten gaiak jorratu behar direnetan, ekono-
miaren, finantzen edo aurrekontuen gaineko txos-
tenak, irizpenak eta proposamenak egitea.

k) Irizpena ematea zerbitzu berriak sortzeari
edo daudenak berritzeari buruz, aurkezten diren
proposamenen ondorio ekonomiko-finantzarioak
ebaluatzeko. Eztabaidan gairen baten aurrekontu-
ondorioen gainean zalantzarik sortzen baldin
bada, hitz egiteko baimena eskatzen ahalko dio
entitateko buruari, korporazioari aholku emateko.

l) Aurretiko txostena prestatzea, herri ekimen
baten bidez, udalaren eskumenekoak diren gaiei
buruzko erabaki edo jarduketen proposamenak
edo xedapen orokorren proiektuak aurkezten dire-
nean, eskubide edo betebehar ekonomikoetan
ondoriorik badute.

240. artikulua (ter). Kontabilitateko eginkizunak
lan hauek hartzen ditu:

a) Aurrekontuaren exekuzioaren segimendua
eta kontabilitatea eraman eta garatzea, arau oro-
korrei eta korporazioko Osoko Bilkurak ematen
dituen arauei jarraikiz.

b) Toki entitatearen menpeko erakunde autono-
moen eta merkataritza-sozietateen kontabilitatea
kontrolatu eta gainbegiratzea, Osoko Bilkurak
ezartzen dituen prozedurekin bat.

c) Toki entitateko Osoko Bilkurari, entitateko
buruaren bidez, aurrekontuen betearazpenaren
gaineko informazioa igortzea, baita Osoko Bilku-
rak kontabilitatearen gainean eskatzen duen gai-
nerako informazioa ere, hark eskatzen dituen
epeak eta maiztasuna betez.

d) Kontu orokorrak egin edo prestatzea.

241. artikulua. Diruzaintzako eginkizunak.

1. Diruzaintzako eginkizunen barrenean dago
toki entitatearen funts, balore eta efektuak erabili

eta zaintzea, indarreko legezko xedapenek eta
dirubilketa zerbitzuko buruek ezartzen dutenari
jarraikiz.

2. Funts, balore eta efektuak erabili eta zaintze-
ak berarekin dakar:

a) Entitatearen funts eta baloreei dagozkien
kobrantzak eta ordainketak egitea, indarreko lege
xedapenetan ezarritakoari jarraikiz.

b) Funtsak, baloreak eta efektuak nola zaindu
behar diren antolatzea, entitateko buruak ematen
dituen jarraibideekin bat.

c) Korporazioak ematen dituen jarraibideekin
bat, bankuetan, Gordailu Kutxa Orokorrean eta
antzeko establezimenduetan kontsignazioak egi-
tea eta establezimendu horietan irekitako kontuen
kontra igortzen diren txeke eta gainerako ordainke-
ta aginduak baimentzea, ordainketen agintzailea-
rekin eta kontu-hartzailearekin batera.

d) Diruzaintzako plan eta programak presta-
tzea, entitatearen diru-baliabideak denboran bana-
tuz, bere betebeharrak egoki betetzeko, legez eza-
rritako lehentasunei erantzunez, korporazioak
ezartzen dituen jarraibideekin bat.

3. Dirubilketa zerbitzuko burutzak lan hauek
hartzen ditu:

a) Dirubilketa prozedurak sustatu eta zuzen-
tzea, eta kobrantzak ezarrita dauden epeetan egi-
teko beharrezkoak diren neurriak proposatzea.

b) Dirubiltzaileei eta derrigorrezko dirubilketako
agenteei ematen zaizkien baloreen kargu-orriak
baimentzea.

c) Premiamenduko administrazio espedientee-
tan premiamendu probidentzia diktatzea eta bahi-
tutako ondasunen enkantea egiteko baimena ema-
tea.

d) Baloreen galeraren ondoriozko erantzukizu-
naren espedienteak tramitatzea.

Bigarren atala
Foru gaikuntza duten funtzionarioentzat

erreserbatutako lanpostuak

242. artikulua. Erreserbatutako lanpostuak.

Foru gaikuntza duten funtzionarioentzat erre-
serbatuta dauden lanpostuak dira idazkaritzako
eta kontu-hartzailetzako eginkizunen administra-
zio-erantzukizuna esleitua dutenak, foru lege
honetan finkatzen den moduan eta baldintzetan.
Eginkizun horiek foru lege honen 234. artikuluko 1.
puntuko a) eta b) idatz-zatietan ezarrita daude.

Lehenengo azpiatala
Idazkari lanpostua

243. artikulua. Idazkari lanpostua.

1. Idazkari lanpostuak esleituta izanen ditu fede
publikoa ematearen administrazio-erantzukizuna
eta aginduzko lege aholkularitzakoa; erantzukizu-
nok foru lege honetako 239. eta 239. (bis) artikulu-
etan daude adierazita.

Idazkari lanpostuaren eginkizun izanen dira,
era berean, kontu-hartzailetzako eginkizunak, 244.
artikuluan ezarritakoaren arabera kontu-hartzaile-
aren lanposturik ez duten toki entitateetan, eta,
orobat, toki entitate horren bulego eta zerbitzuak
antolatu eta zuzentzeko eginkizunak, kudeaketa-
lanak egiten dituen A mailako beste pertsona bati
esleituta ez daudenean.

2. Honakoetan izanen da idazkari lanpostua:

a) 2.000 biztanletik gorako udaletan.

b) Tradiziozko batasunetan, baldin eta hala
badago xedatuta beren erregelamendu, ordenan-
tza, hitzarmen, akordio, epai edo itunetan.

c) Zerbitzu administratiboetarako batasunetan
eta gainerako toki entitateetan, baldin eta hala
ezartzen bada foru lege honetako lehen xedapen
gehigarriak aipatzen duen foru legean, eta bertan
ezartzen diren eskakizun eta baldintzekin bat.

3. Idazkariordearen lanpostua 25.000 biztanle-
tik gorako udaletan bakarrik sortzen ahalko da, eta
idazkarien lanpostuentzat ezarritako arauei lotuko
zaie.

Bigarren azpiatala
Kontu-hartzaile lanpostua

244. artikulua. Kontu-hartzaile lanpostua.

1. Kontu-hartzaile lanpostuak foru lege honen
240., 240 (bis) eta 240 (ter) artikuluetan adierazi-
tako eginkizunen administrazio-erantzukizuna iza-
nen du esleitua.

Kontu-hartzaile lanpostuari berez dagozkion
eginkizunez gain, diruzaintza lanak ere egin
beharko ditu, diruzainaren lanposturik ez duten
entitateetan.

2. Kontu-hartzailearen lanpostua honako entita-
te hauetan izanen da nahitaezkoa:

a) 3.000 biztanle edo gehiago dituzten udalerri-
etan.

b) Tradiziozko batasunetan, hala badago xeda-
tuta beren erregelamendu, ordenantza, hitzarmen,
akordio, epai edo itunetan, eta, betiere, azken bost

urteetan urteko gastu arrunta hiru milioi eurotik
gorakoa izan bada.

c) Zerbitzu administratiboetarako batasunetan
eta gainerako toki entitateetan, baldin eta hala
ezartzen bada foru lege honetako lehen xedapen
gehigarriak aipatzen duen foru legean, eta bertan
ezartzen diren eskakizun eta baldintzekin bat.

244. artikulua (bis). Kontu-hartzaileen lanpostu-
en sailkapena.

1.- Kontu-hartzaileen lanpostuak honela sailka-
tzen dira:

a) Kontu-hartzailea “A taldea”, 7.000 biztanle
baino gehiagoko udalerrietan.

b) Kontu-hartzailea “B taldea”, foru lege honeta-
ko 244.2 a) artikuluak aipatzen dituen gainontzeko
udalerrietan.

2. Gainontzeko toki entitateetan kontu-hartzai-
leen lanpostuak sailkatuko dira foru lege honetako
lehen xedapen gehigarrian aipaturiko foru legean
ezarritakoaren arabera.

3. Dena dela, biztanle kopuruaren bilakaeraren
arabera edo toki entitateak beste edozein zirkuns-
tantziarengatik hala erabakitzen duelako, entitate-
ari duena baino maila altuagoko kontu-hartzaile
bat baldin badagokio, lanpostu hori salbuetsita
egonen da gerora etorritako sailkapenaren arabe-
rako gaikuntza duten langileekin bete beharretik,
betiere sailkapen baxuagoa izanik lan horiek egi-
ten dituen funtzionarioaren egoera pertsonalak
iraun arte. Horrelakoetan, funtzionarioak eginkizun
horietan segitzen ahalko du, baina daukan mailatik
goragoko gaikuntzarik eskuratu gabe.

Hirugarren atala
Hautapena eta lanpostuak betetzea

Lehenengo azpiatala
Gaikuntza lortzea

245. artikulua. Gaikuntza lortzeko deialdiak.

1. Nafarroako toki entitateetako idazkariaren
edo kontu-hartzailearen izaera eskuratzeko, beha-
rrezkoa da Nafarroako Foru Komunitateko Admi-
nistrazioak ematen duen gaikuntza lortzea. Aurre-
kotik salbuetsita dago foru lege honetan Iruñeko
Udalarentzat ezarrita dagoena.

2. Gaikuntza lortzeko aurretiko betebeharra
izanen da oposizio edo oposizio-lehiaketa bidez
eginen den deialdia gainditzea, txanda irekian.

3. Deialdien oinarriak, programak eta merezi-
menduen baremoak Nafarroako Gobernuan Toki
Administrazioaren arloan eskumena duen depar-

tamentuak onetsiko ditu, Toki Administrazioaren
ordezkarien parte-hartzearekin, Nafarroako Admi-
nistrazio Publikoen Zerbitzuko Langileen Sarrera
Erregelamenduan ezarritako determinazioekin bat.

4. Gaikuntza lortzeko deialdietan, berariaz
antolatuko diren prestakuntza ikastaroak gaindi-
tzea eska daiteke.

5. Deialdi bakoitzean eman beharreko gaikun-
tzen zenbatekoa ez da izanen lanpostuak betetze-
ko aurretiko lehiaketak ebatzi ondoren hutsik geldi-
tzen diren lanpostuen kopurua baino handiagoa.

246. artikulua. Epaimahaiak.

Toki administrazioaren arloan eskumena duen
departamentuak hautapen probak kalifikatzeaz
eta, hala behar bada, baremoak aplikatzeaz eta
prestakuntza ikastaroak ebaluatzeaz arduratuko
diren epaimahaiak izendatuko ditu. Epaimahaietan
Nafarroako toki entitateen ordezkariak izanen dira,
deialdietan ezartzen denaren arabera.

246. artikulua (bis). Gaikuntza probetan parte
hartzeko betebeharrak.

1. Parte hartu nahi izanez gero Nafarroako toki
entitateetako idazkari lanpostuetan sartzeko eta
gaikuntza lortzeko probetan, kasuan kasuko deial-
dian eskabideak aurkezteko finkatzen den epea
bukatzen den egunean ondorengo ikasketa titulu-
ren bat eskuratu dela frogatu beharko da, edota
ikasketa horietakoren bati dagokion gradu-titulua
edo titulu baliokide bat:

– Zuzenbideko lizentzia.

– Zientzia Politikoetako eta Administrazioaren
Zientzietako lizentzia edo Soziologiako lizentzia
edo Zientzia Politikoetako eta Soziologiako lizen-
tzia.

2. Parte hartu nahi izanez gero Nafarroako toki
entitateetako A mailako kontu-hartzaileen lanpos-
tuetan sartzeko eta gaikuntza lortzeko probetan,
kasuan kasuko deialdian eskabideak aurkezteko
finkatzen den epea bukatzen den egunean ondo-
rengo ikasketa tituluren bat eskuratu dela frogatu
beharko da, edota ikasketa horietakoren bati
dagokion gradu-titulua edo titulu baliokide bat:

– Zuzenbideko lizentzia.

– Enpresen Administrazio eta Zuzendaritzako
lizentzia.

– Ekonomiako lizentzia.

– Zientzia Aktuarial eta Finantzarioetako lizen-
tzia edo Ekonomia eta Enpresa Zientzietako lizen-
tzia.

3. Parte hartu nahi izanez gero Nafarroako toki
entitateetako B mailako kontu-hartzaileen lanpos-
tuetan sartzeko eta gaikuntza lortzeko probetan,
kasuan kasuko deialdian eskabideak aurkezteko
finkatzen den epea bukatzen den egunean aurreko
idatz-zatian aipatutako ikasketa tituluren bat esku-
ratu dela frogatu beharko da, edota ikasketa horie-
takoren bati dagokion gradu-titulua edo titulu balio-
kide bat:

246. artikulua (ter). Izendapena, lanpostuen
esleipena eta jabetza hartzea.

1. Foru gaikuntza duten funtzionarioentzat erre-
serbatutako lanpostuak, merezimenduen lehiake-
ten deialdietan betetzen ez direnak, 245. artikulu-
an aipatzen den gaikuntza lor tzen dutenei
esleituko zaizkie, betiere Toki Administrazioaren
arloko eskumena duen departamentuko titularrak
aurretik izendatu ondoren, izangaiek lortutako
puntuazioaren arabera eta lanpostu hutsen hiz-
kuntza eskakizunaren arabera, eta foru lege
honen 250. artikuluaren 2. puntuan ezarritako iriz-
pideei jarraikiz. Esleitzen diren lanpostuen jabetza
hartzeko araubidea foru lege honen 252. artikulu-
an ezarritakoari egokituko zaio.

2. Nafarroako toki entitate batean idazkari edo
kontu-hartzaile lanpostu bat Nafarroako Foru
Komunitateko Administrazioak deitutako hautapen
prozesu baten bidez lortzen dutenek, bertan sar-
tzeko euskaraz jakitea nahitaezkoa bazen, gero
batean Nafarroako beste toki entitate batzuetako
lanpostu hutsak betetzeko prozesuetan parte
hartu nahi izanez gero, euskaraz jakitea nahitaez-
koa duten lanpostuak betetzeko prozesuetan bai-
zik ezin izanen dute parte hartu.

Aurreikuspen hori ez da aplikatuko baldin eta,
euskararen ezagutza kontuan hartu gabe, errefe-
rentziako hautapen prozeduraren emaitzak bide
eman bazion interesdunari betebehar hori ezarrita
ez duen lanpostu bat lortzeko.

3. Gaikuntza prozesuetako probak gainditu
arren, deialdiaren xedeko lanpostu hutsak betetze-
ko izendatuak ez diren izangaiak Toki Administrazi-
oko Departamentuak izendatzen ahalko ditu hari
eskatzen dioten toki entitateek administrazio arau-
bidean kontrata ditzan, hala eskatzen duten toki
entitateetan lanpostu horiei dagozkien eginkizune-
tan aldi baterako aritzeko.

Horren ondorioetarako, hautapen prozesu hori-
etan lortzen duten guztirako puntuazioaren arabe-
rako lehentasunezko ordena korrelatiboari segitu-
ko zaio.

Bigarren azpiatala
Lanpostuak betetzea

247. artikulua. Lanpostuak betetzeko sistema,
lanpostu hutsak zehaztea.

1. Gaikuntza duten funtzionarioentzat erreser-
batutako lanpostuak, oro har, merezimendu lehia-
keta bidez beteko dira, salbu eta Nafarroako Toki
Administrazioari buruzko uztailaren 2ko 6/1990
Foru Legearen hamaseigarren xedapen gehigarri-
an Iruñeko Udalarentzat ezarritako kasuetan.
Lehiaketaren deialdia egitea Nafarroako Gobernu-
an Toki Administrazioaren arloko eskumena duen
departamentuari dagokio. Lehiaketa horien deial-
dia hiru urtean behin eginen da, gutxienez.

2. Lehiaketa horien xedea izanen da betetzea,
hutsik badaude, foru lege honetako 243.2 eta
244.2 artikuluetan ageri diren lanpostuak; lanpos-
tuon deialdia hiru urtean behin eginen da gutxie-
nez, eta foru lege honetako 245. artikuluak aipa-
tzen duen gaikuntza lortzeko deialdia onetsi baino
lehen eginen da.

3. Deitzen den lehiaketa bakoitzean, betetzeko
eskainiko dira, halaber, beren titularrak lehiaketa
horrexetan beste lanpostu bat lortzeagatik hutsik
gelditzen diren lanpostuak, aurretik azaldu diren
baldintzak betetzen badira betiere. Lehiaketen
oinarrietan aurreikusita egonen da hurrenez hurre-
neko itzuliak egiteko prozedura, halako moduz non
modua egonen baita esleitzeko, izangaien merezi-
menduak eta hurrenkera kontuan hartuta, bai hasi-
eran deitutako lanpostu hutsak, bai titularrak lehia-
ketan parte hartzearen ondorioz hutsik gelditutako
lanpostuak.

248. artikulua. Lanpostuak betetzeko deialdien
aurreko prozedura.

1. Toki administrazioaren arloan eskumena
duen departamentuak, gaikuntza duten funtziona-
rioentzat erreserbatutako lanpostuak betetzeko
lehiaketen deialdia egin baino hiru hilabete lehe-
nago gutxienez, jarduketa hauek eginen ditu:

a) Toki entitateei adieraziko die zeintzuk diren,
foru lege honen 243.2 eta 244.2 artikuluetan sar-
tuta egonik, hutsik dauden edo hutsik egon daitez-
keen idazkari edo kontu-hartzaile lanpostuak.

b) Idazkari edo kontu-hartzaile lanposturik ba
ote den adierazteko eskatuko die lanpostu horiek
sortzeko ahalmena duten toki entitateei, ahalmen
hori eskuratuta dutelarik, hain zuzen ere, foru lege
honen lehen xedapen gehigarriak aipagai duen
foru legeak ezartzen duenarekin bat.

c) Tradiziozko toki batasunei eta Iruñeko Udala-
ri galdetuko die zer erabaki duten beren idazkari

eta kontu-hartzaile lanpostuak sistema arruntare-
kin bete beharrekoen artean sartzeari buruz.

d) a) Idatz-zatian aipaturiko toki entitate guztie-
tatik informazioa bilduko du jakiteko zer lanpostu
dauden erreserbatuta, aplikatzekoa den araudia-
ren arabera, minusbalioa dutenentzako txandako-
entzat.

e) Eremu mistoko eta eremu euskalduneko toki
entitateei informazioa eskatuko die funtzionario-
araubidean bete daitezkeen lanpostuen hizkuntza
eskakizunari buruz.

2. Aurreko paragrafoan adierazitako jarduketak
bukatu eta bi hilabeteko epean, toki entitateek
departamentu horretara joko dute, lan hauetarako:

a) Adierazteko idazkari eta kontu-hartzaile lan-
postuak sortu nahi dituztela, foru lege honetako
lehen xedapen gehigarrian aipaturiko foru legean
ezarritakoari jarraikiz horretarako ahalmena dute-
nean. Betebehar hori ez betetzea ez da oztopo
izanen lanpostu horiek lehiaketetan ofizioz sartze-
ko.

b) Jakinarazteko bete beharreko zer lanpostu
dauden erreserbatuta minusbaliatuentzako txan-
dakoentzat, halakorik baldin badago.

c) Eremu mistoko eta eremu euskalduneko
idazkari eta kontu-hartzaile lanpostuen hizkuntza
eskakizuna zehazteko. Ezarritako epean jakinaraz-
ten ez badute, ondorioztatuko da euskaraz jakitea
ez dela nahitaezkoa, eta merezimendu gisa eremu
euskaldunean bakarrik baloratuko da. Elkarte-iza-
erako toki entitateetan zer hizkuntza eskakizun
aplikatuko den jakiteko, entitatearen egoitza non
dagoen hartuko da kontuan.

3. Aurreko puntuan ezarritako epea bukatuta
eta toki entitateen informazioa aztertuta, Toki
Administrazioaren arloan eskumena duen depar-
tamentuak, lehiaketen deialdia egin baino lehen,
Nafarroako Aldizkari Ofizialean argitaratuko du
247. artikuluko 2. eta 3. idatz-zatietan ezarritakoari
jarraikiz funtzionario araubidean bete daitezkeen
idazkari eta kontu-hartzaile lanpostuen zerrenda
eta, behar bada, honakoak zehaztuko ditu: minus-
baliatuentzako txandan betetzeko erreserbak eta
lanpostu bakoitzaren hizkuntza eskakizuna.

249. artikulua. Lehiaketetan parte hartzea.

1. Foru gaikuntza duten funtzionarioentzat erre-
serbatuta dauden lanpostuak betetzeko merezi-
mendu lehiaketetan parte hartzen ahalko dute
ondotik aipatzen diren administrazio egoeretako
batean dauden toki funtzionario gaituek, betiere
lortu nahi duten lanpostua beren karguari eta tal-
deari dagokiena baldin bada. Alegia:

– Jardunean.

– Zerbitzu bereziak.

– Borondatezko eszedentzia, egoera horretara
igaro zenetik urtebete gutxienez igaro bada.

– Eszedentzia berezia.

2. Epai edo administrazio ebazpen irmo baten
bidez desgaituak edo eginkizun-gabetuak dauden
funtzionarioek ezin izanen dute parte hartu lehia-
ketetan, epaian edo zehatzeko ebazpenean adie-
razitako epea igaro ez bada.

3. Nahitaezko eszedentzian dauden funtziona-
rioak lehiaketetan parte hartu eta lanpostu huts
guztiak eskatzera beharturik daude.

4. Parte-hartzaileek lanpostuak aukeratzeko
prozedura deialdietan ezartzen dena izanen da.

250. artikulua. Merezimenduak.

1. Nahitaez baloratu beharreko merezimenduen
baremoa zehaztea Nafarroako Gobernuan Toki
Administrazioaren arloan eskumena duen depar-
tamentuari dagokio, Nafarroako toki entitateen
ordezkarien laguntza izanik. Baremoa Nafarroako
Administrazio Publikoetako lanpostuak betetzeko
Erregelamenduan lekualdatze lehiaketetarako
ezarritako aurreikuspenetara egokituko da.

2. Eremu euskalduneko toki entitateetan, euska-
raz jakitea nahitaezkotzat jotzen ez bada, merezi-
mendu kualifikatutzat hartuko da, eta haren balora-
zio osagarr ia merezimenduen baremoaren
guztirako puntuazioaren 100eko 10ekoa izanen da.

Eremu mistoko toki entitateetan, euskaraz jaki-
tea nahitaezkotzat jotzen ez bada, eta merezimen-
du kualifikatutzat hartzea erabaki badute, haren
balorazio osagarria merezimenduen baremoaren
guztirako puntuazioaren 100eko 6koa izanen da.

Euskaraz jakitearen egiaztapena eta kasu
bakoitzean balorazioa egiteko, Nafarroako Foru
Komunitateko Administrazioko eta haren erakunde
autonomoetako langileentzat hizkuntza horren
ezagutzaren tratamenduaren gainean ezarritako
araudiari segituko zaio.

251. artikulua. Epaimahaiak.

1. Funtzionarioentzat erreserbatutako lanpostu-
ak betetzeko merezimendu lehiaketak ebazteko
ardura duten epaimahaietan toki entitateen ordez-
kariek parte hartuko dute. Epaimahai horietako
kideak Toki Administrazioaren arloan eskumena
duen departamentuak izendatuko ditu.

2. Deialdi bakoitzaren aurreikuspenekin bat,
epaimahaiek parte-hartzaileek frogatutako merezi-
menduak baloratuko dituzte eta horien zerrenda

ordenatu bat prestatuko dute, bakoitzak lortutako
puntuazioaren arabera. Zerrendan euskaraz jaki-
tea nahitaezkoa duten lanpostuetan sartu nahi
duten lehiakideak azalduko dira eta kontuan hartu-
ko da, orobat, foru lege honen 246.(ter).2 artikulu-
an jasotako aurreikuspena.

3. Lehiaketen ebazpenak eta lanpostuen eslei-
penen proposamenak Toki Administrazioaren arlo-
an eskumena duen departamentuko titularrari igo-
rriko zaizkio, eta horrek bidezko diren izendapenak
eginen ditu, Nafarroako Aldizkari Ofizialean argita-
ratuko direnak.

252. artikulua. Esleipenak eta jabetza hartzeak.

1. Merezimenduen lehiaketen ondorioz lanpos-
turen bat esleitua gertatzen direnek hilabeteko
epean hartu beharko dute izendapenaren xedeko
lanpostuaren jabetza, Nafarroako Aldizkari Ofiziale-
an argitaratzen denetik kontatuta. Horrekin batera,
aurreko lanpostua utzi beharko dute, kasua bada.

Dena dela, administrazio eraginkortasuna hel-
buru, deialdia egin duen organoak lanpostuaren
jabetza hartzeko egun jakin bat finkatzen ahalko
du. Horrelakoetan, aurreko paragrafoan ezarritako
epea gainditzen ahalko da.

2. Lanpostuaren jabetza hartzearekin batera,
lanpostuak atxikita dituen funtzionario-eskubide
eta -betebehar guztiak bereganatuko dira eta fun-
tzionarioa kasuko toki entitatearen menpe gelditu-
ko da.

3. Justifikatutako arrazoirik izan gabe lanpostu-
aren jabetza hartzen ez bada, gaikuntza galduko
da. Hori dela kausa bete gabe gelditzen diren lan-
postuak hurrengo deialdian eskainiko dira.

4. Hurrengo deialdietan eskainiko dira, orobat,
gaikuntza prozesuetan esleitu arren, arrazoi
honengatik hutsik gelditzen diren lanpostuak: titu-
larrak borondatezko eszedentzia hartzea lanpostu-
aren jabetza hartzeko unean beste administrazio
publiko batean lanean ari delako.

Laugarren atala
Eskubide eta betebeharrak

253. artikulua. Ordainsari osagarriak.

Foru gaikuntza duten funtzionarioen ordainsari
osagarriak kasuan kasuko toki entitateak finkatuko
ditu, indarreko legerian ezarritakoarekin bat, ondo-
tik aipatzen diren berariazko baldintzen arabera:

1. Nafarroako toki entitateetan funtzionario
araubidean bete daitezkeen idazkari eta kontu-
hartzaile lanpostu guztiak bateraezintasun araubi-
dean beteko dira, salbu eta dedikazio esklusiboa-
ren modalitateko zerbitzu-ematearen araubidea
esleitzen bazaie.

2. Aurreko paragrafoan aipatutako araubideeta-
tik edozein esleituz gero, beharrezkoa bada, dago-
kion plantilla organikoa berrikusi beharko da, arau-
bide berria eta horren ondorioz lanpostu bakoitzari
egokitzen zaion ordainsari-osagarria bertan jaso-
tzeko.

3. Foru lege honek indarra hartzen duenerako
bateraezintasun araubidea esleitua ez duten lan-
postuetan hori ezartzen bada, ezin izanen da han-
ditu lanpostu bakoitzari esleitutako ordainsari-osa-
garr ien guztirako zenbatekoa, salbu eta
beharrezkoa baldin bada dagokion mailaren hasie-
rako soldataren 100eko 35era iristeko.

4. Dagokion mailaren hasierako soldataren
100eko 35eko edo gehiagoko ordainsari-osagarri-
ak esleituak dituzten lanpostuek bateraezintasun
araubidea atxikita dutela ulertuko da.

5. Aipatutakoez gain, lanpostuei beste osagarri
batzuk esleitzen ahalko zaizkie, lanpostu bakoitza-
ren ezaugarrien arabera, betiere Nafarroako Admi-
nistrazio Publikoen Zerbitzuko Langileen Estatutu-
aren araudian ezarritakoarekin bat baldin badatoz.

254. artikulua. Diziplina araubidea.

Foru Komunitatearen gaikuntza duten toki fun-
tzionarioei aplikatzekoa zaien diziplina araubidea
Nafarroako Administrazio Publikoetako funtziona-
rioei aplikatu beharreko indarreko araudian ezarri-
ta dagoena izanen da, berezitasun hauek kontuan
harturik:

1) Diziplina espedienteak hasteko eskumena
duten organoak:

a) Arau-hauste arinen kasuan, diziplina espedi-
enteak hasteko ahalmena korporazioko alkate-
udalburuari dagokio eta, entitate bateratuen kasu-
an, arau-haustea egin den udalerr iko
alkate-udalburuari.

b) Arau-hauste larrien edo oso larrien kasuan,
diziplina espedienteak irekitzeko ahalmena korpo-
razioko alkate-udalburuari dagokio edo, bestela,
Toki Administrazioko zuzendari nagusiari, alkate-
udalburuak hori proposatu eta toki entitateko
Osoko Bilkurak baimentzen badu.

2) Zehapenak jartzeko eskumena duten orga-
noak:

a) Arau-hauste arinengatiko zehapenak jartzea
korporazioko alkate-udalburuari dagokio edo,
kasua bada, funtzionarioa organikoki atxikita duen
batasuneko buruari.

b) Arau-hauste larriengatiko edo oso larrienga-
tiko zehapenak jartzeko eskumena diziplina espe-
dientea hasi duenak izanen du, salbu eta zehape-

nak ondorio gisa zerbitzutik kentzea baldin bada-
kar, kasu horretan eskumena Nafarroako Gober-
nuarena izanen baita betiere.

255. artikulua. Administrazio egoerak.

Nafarroako Foru Komunitatearen gaikuntza
duten funtzionarioen administrazio egoerak Nafa-
rroako Administrazio Publikoen Zerbitzuko Langile-
en Estatutuan araututa daudenak dira, baina arti-
kulu honetan jasotzen diren berezitasunak izanen
dituzte:

1. Nafarroako Foru Komunitatearen gaikuntza
duten funtzionarioen administrazio egoeraren
deklarazioa egitea haiek menpean dituen toki enti-
tateko edo batasuneko buruari dagokio.

2. Jarduneko egoeran izanen dira Nafarroako
Administrazio Publikoen Zerbitzuko Langileen
Estatutuaren arabera administrazio egoera hori
sortzen duten inguruabarretatik edozeinetan dau-
den toki funtzionarioak, Nafarroako Foru Komuni-
tateak emandako gaikuntza dutenak, baita ondoko
egoeretako batean daudenak ere:

a. Beharrezkoak diren lanpostu berdin-berdinak
dituzten toki administrazio batzuen arteko adminis-
trazio berrantolaketa bat dela kausa, Nafarroako
Administrazio Publikoen Zerbitzuko Langileen
Estatutuaren hamabigarren xedapen gehigarrian
xedatu bezala transferitzen ez direnak.

b. Elkarte-izaerako toki entitate baten menpe
dauden lanpostuak izanik, entitatea formalki dese-
gin eta kide ziren udalerrietatik bakar bati atxikita
gelditzen ez direnak.

Kasu bietan, jarduneko funtzionario horiek
behartuak egonen dira lanpostuak betetzeko dei-
tzen den hurrengo lehiaketan parte hartzera eta
bertan esleitu daitezkeen lanpostu guztiak eska-
tzera. Parte hartzen ez badute, nahitaezko esze-
dentziako egoerara pasako dira.

256. artikulua. Oporrak, lizentziak eta baime-
nak.

Nafarroako Foru Komunitatearen gaikuntza
duten toki funtzionarioen oporrak, lizentziak eta
baimenak ematea haiek menpean dituzten toki
entitateei dagokie, aplikagarria den indarreko
araudiarekin bat, eta lekualdatze kasuetan, entita-
te bakoitzean egindako denboraren arabera.

III. KAPITULUA
Diru-zaintzako eta poliziako langileak

257. artikulua. Diruzain lanpostua.

1. Diruzain lanpostuak, funtzionario estatusari
lotutako langileei dagokienez, foru lege honen 240

(ter) artikuluan aipatutako eginkizunen administra-
zio-erantzukizuna dakar berarekin.

2. Diruzain lanpostua beharrezkoa izanen da
25.000 biztanletik gorako udaletan eta horretarako
propio sortzen diren udal batasunetan.

3. Diruzain lanpostu bat hartzeko beharrezkoa
izanen da A mailako kontu-hartzailearen gaikuntza
lortzeko foru lege honetan eskatzen diren titulueta-
tik bat edukitzea eta, lanpostua hartzearekin bate-
ra, funtzionario araubidea bereganatuko da, kasu-
an kasuko toki entitatearen zerbitzura aritzeko.

4. Kontu-hartzaile lanpostua plantilla organiko-
an sartzea erabaki duten udaletan edo elkarte-iza-
erako toki entitateetan, kontu-hartzaileari egokitu-
ko zaizkio entitatearen diruzaintzako eginkizunak.

5. Diruzain lanpostua ez duten toki entitatee-
tan, lehenago xedatutakoaren arabera diruzaintza
lanak kontu-hartzaileari esleitu ez bazaizkio, lan
horiek entitateak izendatutako C edo D mailako
langile funtzionario batek eginen ditu (lan gehigarri
edo osagarriak agintzen ahalko zaizkio), edo enti-
tateko kideei esleitzen ahalko zaizkie.

6. Diruzain lanpostua duenak diruzaintza lanak
egiteak berarekin ekarriko du behar adinako ber-
mea eratzea bere kargura. Bermearen zenbatekoa
eta nolakoa dagokion toki entitateko Osoko Bilku-
rak finkatuko ditu.

258. artikulua. Udaltzaingoak.

Agintea erabiltzea dakarten lanak udaltzaingo-
ko langileek eginen dituzte eta, hala badagokio,
Nafarroako Poliziei buruzko martxoaren 23ko
8/2007 Foru Legean eta aplika daitezkeen gaine-
rako arauetan adierazitako langileek.

Lehen xedapen gehigarria. Idazkari eta
kontu-hartzaile lanpostuak partekatzeko udal bata-
sunak ezartzea.

2012ko irailaren 30a baino lehenago, Nafarroa-
ko Gobernuak foru lege proiektu bat igorriko du
Nafarroako Parlamentura, non arautuko baitira
Toki Mapa eta Nafarroako toki entitateen antola-
mendua; proiektu horrek errespetatu beharreko
printzipioak izanen dira subsidiaritatearena, esku-
menen argitasunarena, finantza-nahikotasunarena
eta lurralde-elkartasunarena. Legearen nahitaezko
ezarpena gauzatu aurretik, toki entitateek epe
labur bat izanen dute legeko aurreikuspenak bere
borondatez onartzeko.

Lege proiektu horrek, betiere, Nafarroako toki
entitateen mapa bat edukiko du, zeinaren egitura-
mailetan jasota egonen baitira kontzejuak, udalak,
zerbitzu administratiboetarako batasunak eta uda-
lez gaindiko bestelako entitateak.

Bigarren xedapen gehigarria.

Nafarroako Toki Administrazioari buruzko uztai-
laren 2ko 6/1990 Foru Legearen hamaseigarren
xedapen gehigarriaren 2. puntuko a) eta b) idatz-
zatiak honela idatzita geldituko dira:

“a) Iruñeko Udalak, plantilla organikoa onesten
duenean, Osoko Bilkurako idazkari lanpostu hutsa
betetzeko zer sistema erabiliko den zehaztuko du.
Honako bide hauek izanen ditu aukeran:

– Lanpostua lege honen 245. eta ondoko arti-
kuluetan araututako betetze sisteman sartzea.
Horretarako, Iruñeko Udalak Toki Administrazioa-
ren arloan eskumena duen departamentura jo
beharko du, foru lege honen 248. artikuluan ezarri-
tako ondorioetarako.

– Lanpostu hori Nafarroako Administrazio
Publikoen Zerbitzuko Langileen Sarrera Erregela-
menduan ezarritakoari jarraikiz betetzea. Proba
horietan parte hartzen ahalko dute, bakar-bakarrik,
Nafarroako Administrazio Publikoetako funtziona-
rioek, daukaten lanpostuan sartzeko 246 (bis).1
artikuluan adierazitako tituluren bat eskatu baldin
bazaie.

Prozedura horren bitartez lanpostuan sartzen
den pertsonak Nafarroako toki entitateetan idazka-
ri gisa aritzeko gaikuntza lortuko du zuzenean,
horrelakorik ez badu.

– Foru gaikuntza duten funtzionarioen artean
betetzea, Nafarroako Administrazio Publikoen Zer-
bitzuko Langileen Sarrera Erregelamenduaren II.
tituluko III. kapituluan ezarritakoarekin bat.

Prozedura horren bidez lanpostuan sartzen
dena zerbitzu berezien egoeran geldituko da jato-
rriz duen lanpostuan.

d) Iruñeko Udalak, plantilla organikoa onesten
duenean, udaleko kontu-hartzaile orokorraren lan-
postu hutsa betetzeko zer sistema erabiliko den
zehaztuko du. Honako bide hauek izanen ditu
aukeran:

– Lanpostua lege honen 245. eta ondoko arti-
kuluetan araututako betetze sisteman sartzea.
Horretarako, Iruñeko Udalak Toki Administrazioa-
ren arloan eskumena duen departamentura jo
beharko du, foru lege honen 248. artikuluan ezarri-
tako ondorioetarako.

– Lanpostu hori Nafarroako Administrazio
Publikoen Zerbitzuko Langileen Sarrera Erregela-
menduan ezarritakoari jarraikiz betetzea. Proba
horietan parte hartzen ahalko dute, bakar-bakarrik,
Nafarroako Administrazio Publikoetako funtziona-
rioek, daukaten lanpostuan sartzeko 246 (bis).2

artikuluan adierazitako tituluren bat eskatu baldin
bazaie.

Prozedura horren bitartez lanpostuan sartzen
den pertsonak Nafarroako toki entitateetan kontu-
hartzaile gisa aritzeko gaikuntza lortuko du zuze-
nean, horrelakorik ez badu.

– Foru gaikuntza duten funtzionarioen artean
betetzea, Nafarroako Administrazio Publikoetako
Lanpostuetan Sartzeko Erregelamenduaren II. titu-
luko III. kapituluan ezarritakoarekin bat.

Prozedura horren bidez lanpostuan sartzen
dena zerbitzu berezien egoeran geldituko da jato-
rriz duen lanpostuan.”

Bigarren bis xedapen gehigarria.

“Nafarroako Toki Administrazioari buruzko
uztailaren 2ko 6/1990 Foru Legeko 46. artikuluko
2. eta 3. idatz-zatiek testu berria izanen dute.
Hona:

2. Batasun horiek foru legez sortu beharko
dira, salbu eta zerbitzu administratiboetarako bata-
sunen kasuan, zeinak sortzen ahalko baitira foru
dekretuz eta bat etorriz Toki Mapa eta Nafarroako
toki entitateen antolamendua arautuko dituen foru
legeak ezarritakoarekin.

Batasunak sortzean, zehaztu egin beharko dira
izena, buru eginen duen udala, zer osaera eta fun-
tzionamendu izanen duten bere gobernu-organo-
ek, zeinak bateratutako udalen ordezkari izanen
baitira, zer eskumen eta baliabide ekonomiko
esleituko zaizkien, eta zer ahalmen izanen zaizki-
en aplikatzekoak.

Aurreko lerrokadak aipatzen dituen udal-bata-
sunetan buru eginen duen udala zehazterakoan,
funtzionaltasun irizpideei begiratuko zaie, hala
nola zeinek duen biztanle kopururik handiena edo
zein den bateratutako udalen arteko erdigunetik
hurbilen dagoena.

3. Nafarroako udalek zerbitzu administratiboe-
tarako batasunak eratzen ahalko dituzte soilik Toki
Mapa eta Nafarroako toki entitateen antolamendua
arautuko dituen foru legeak ezarritakoarekin bat;
batasun horien antolamendua eta funtzionamen-
dua beren estatutuetan ezarritakoari lotuko zaiz-
kio, eta subsidiarioki batasunen araubide orokorra
aplikatuko zaie.

Baldin eta administrazio zerbitzuetarako bata-
sun bat, 3.1.d) artikuluan aipatzen direnetakoa,
eratu gogo duten udalak partaide badira edo sar-
tuak badaude legez edo borondatez sortutako
batasun batean, gutxienez ere beharrezkoak diren
tokiko funtzio publikoko lanpostuei eutsi ahal izate-
ko, batasun haren esparruak bat etorri beharko du,

gutxienez, haren baitan sartutako udalenarekin,
non eta Nafarroako Gobernuak beste zerbaitetara-
ko baimena ematen ez duen, Toki Mapa eta Nafa-
rroako toki entitateen antolamendua arautuko ditu-
en foru legeak ezarritakoarekin bat.

Nolanahi dela ere, administrazio zerbitzuetara-
ko batasun bat eratzen bada xede horretarako
sortu edo eratutako entitateetako kide diren udalen
artean, entitate horiek desegin eginen dira eta,
kasua bada, batasun hartan sartuko dira une
horretan kargu horiek betetzen ari diren funtziona-
rioak.

Batasun horien toki entitate izaerak bidea ema-
ten du beren gain har dezaten, beren estatutuetan
ezarritako moduan betiere, borondatez erabaki-
tzen diren udal eskurantzen erabilera konpetentzi-
ala.”

Lehen xedapen iragankorra.

Foru lege hau indarrean sartzen denean beren
plantilla organikoetan idazkari eta/edo kontu-har-
tzaile lanpostuak dituzten toki entitateek eutsi egi-
nen diete postu horiei, harik eta, Toki Mapa eta
Nafarroako toki entitateen antolamendua arautuko
dituen foru legeak ezarritakoa aplikatzearen ondo-
rioz, beren plantilla organikoak egokitzen dituzten
arte.

Bigarren xedapen iragankorra.

Foru lege honen 253. artikuluan xedatutakoa
gorabehera, hark indarra hartzen duenean idazka-
ri edo kontu-hartzaile lanpostuetan ari direnek zer-
bitzuak emateko lehenago zuten araubidean segi-
tzeko aukera izanen dute, lanpostu horretan
segitzen duten bitartean.

Hirugarren xedapen iragankorra.

1. Foru lege honetako lehen xedapen gehigarri-
ak aipatzen duen foru legea indarrean sartu bitar-
tean, deialdi bakar bat eginen da idazkari eta
kontu-hartzaile lanpostuak betetzeko Toki Adminis-
trazioari buruzko 6/1990 Foru legeko 243.2 eta
244.2 artikuluek aipatzen dituzten udaletan, foru
lege honek ezarritako testuari eta prozedurari
jarraikiz..

Gaikuntza lortu eta prozesu horretan eskainita-
ko lanpostuetara sartzeko probak ezin izanen dira
hasi 2012ko bigarren seihilekoa baino lehenago,
eta deialdia, betiere, probak hasi baino gutxienez
sei hilabete lehenago onetsi beharko da.

2. Bestalde, ebazpen irmorik gabe dagoen
bitartean edozein erreklamazio administratibo edo
judizial oinarri duena Nafarroako Toki Araubidea
Gaurkotzeko urriaren 29ko 11/2004 Foru Legea,
lehenengo xedapen gehigarriko lehenengo idatz-

zatiko hirugarren lerrokada oinarri duena hain
zuzen, ez dira inongo deialditan eskainiko aipatu-
tako xedapen gehigarriko hirugarren idatz-zatiko
lehenengo lerrokadan ezarritakoaren arabera dei-
tutako lehiaketan sartu ziren idazkari lanpostuak,
zeinak behin betikoz betetzeko asmoz sartu baitzi-
ren deialdi hartan.

Hirugarren bis xedapen iragankorra.

Foru lege hau indarrean sartu ondoren idazkari
eta kontu-hartzaile lanpostuetan sartzeko eta gai-
kuntza lortzeko onesten diren lehenbiziko hiru dei-
aldiak oposizio-lehiaketa bidez gauzatuko dira.

Deialdi horietan, eta ezertan galarazi gabe
euskararen balorazio gehigarrirako ezarritakoa,
oposizio eta lehiaketa faseek izanen duten balora-
zio proportzionala 70ekoa eta 30ekoa izanen da
hurrenez hurren, eta Nafarroako toki entitateetako
idazkari eta kontu-hartzaile lanpostuetan 20 urtez
emaniko zerbitzuekin, bai eta urte horiei beste
merezimendu batzuk gehituta, lehiaketa faseko
gehieneko puntuazioa lortzeko modua izan behar-
ko da.

Xedapen indargabetzailea.

Indarrik gabe uzten dira foru lege honetan
xedatutakoari aurka egiten dioten maila bereko
edo baxuagoko xedapen guztiak. Berariaz indarrik
gabe utzi da Nafarroako Toki Administrazioari
buruzko uztailaren 2ko 6/1990 Foru Legearen sei-
garren xedapen gehigarria.

Azken xedapenetan lehena.

Nafarroako Gobernuak, Toki Administrazioaren
arloan eskumena duen departamentuak proposa-
turik, lege honen xedapenak garatu eta aplikatze-
ko beharrezkoak diren erregelamenduzko arauak
ematen ahalko ditu, Nafarroako toki entitateetan
beharrezkoak diren eginkizun publikoetan aritzea-
ren gainean.

Azken xedapenetan bigarrena. Indarra har-
tzea.

Foru lege honek Nafarroako Aldizkari Ofiziale-
an argitaratu eta biharamunean hartuko du inda-
rra.

B saila:
FORU LEGE PROPOSAMENAK

Nafarroako Hezkuntzari buruzko Oinarrien Foru Lege proposamena.

AKATS ZUZENKETA

Akats bat aurkitu da Nafarroako Parlamentuko
Mahaiak 2011ko otsailaren 28an hartutako erabaki
baten testuan; hain zuzen ere, Nafarroako Hez-
kuntzari buruzko Oinarrien Foru Lege proposame-
nari zuzenketak aurkezteko epea luzatzeko eraba-
kian, zeina 2011ko martxoaren 4ko 18. Nafarroako
Parlamentuko Aldizkari Ofizialean argitaratu bai-
tzen. Hori horrela, hona akats zuzenketaren tes-
tua:

Ondokoa dioen tokian:

“... 2011ko martxoaren 17ko eguerdiko hamabi-
ak arte luzatzea”.

Honakoa behar du:

“... 2011ko martxoaren 27ko eguerdiko hamabi-
ak arte luzatzea”.

Iruñean, 2011ko martxoaren 9an

Lehendakaria: Elena Torres Miranda

